
NIRB File No.: 13UN006 

          NWB File No.: 4AH-IHP---- 

ᔪᓚᐃ 15, 2013 

 

ᑐᕌᑦᑐᑦ: ᐃᖃᓗᖕᓂ ᐃᑯᒪᖃᕈᑎᓕᕆᔪᓂᒃ ᐱᖃᑕᐅᔪᓄᑦ ᑎᑎᖃᓂᒃ 

 

ᑎᑎᖃᑦ ᓇᑦᓯᐅᔾᔭᑦ ᖃᕆᑕᐅᔭᒃᑯᑦ 

 

ᐱᔾᔪᑦ: ᐱᒋᐊᕐᖓᐅᑖᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒍᑎᖏᑦ ᐆᒥᖓ ᖁᓪᓕᖅ ᐆᒻᒪᖁᑎᓕᕆᔩᑦ 

ᑯᐊᐳᕇᓴᒃᑯᓐᓂᒃ ᐅᕗᖓᖓᔪᓂᒃ “ᐃᖃᓗᖕᓂ ᐃᑯᒪᖃᕈᑎᓂᒃ” ᐱᓕᕆᐊᒃᓴᐅᔪᒪᔪᖅ ᑐᒃᓯᕌᖅ 

 
 

ᑎᑎᖃᑦ ᑐᕌᑦᑐᑦ ᐃᓚᐅᔪᓄᑦ: 

 

ᐅᕙᓂ ᐱᐅᕈᐊᕆ 25, 2013−ᒥ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᑎᑎᖃᓂᒃ ᐱᔪᖕᒪᑕ ᐅᑯᓇᙵᑦ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂᒃ (ᑖᒃᑯᐊ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᓇᖕᒥᓂᖃᒻᒪᑕ) “ᐃᖃᓗᖕᓂ 

ᐃᑯᒪᖃᕈᑎᓂᒃ” ᐱᓕᕆᐊᒃᓴᐅᓂᖓᒍᑦ ᑐᒃᓯᕌᒥᒃ (ᐱᓕᕆᐊᒃᓴᐅᔪᒪᓪᓗᓂ) ᑖᒃᑯᓇᖔᖓᑎᓪᓗᒋᑦ.   ᐅᕙᓂ ᒫᑦᓯ 19, 

2013−ᒥ ᐅᑯᐊ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐱᔪᖕᒪᑕ ᕿᒥᕐᕈᔭᐅᖁᔭᒥᒃ ᐱᓕᕆᐊᒃᓴᐅᓕᕐᒪᑦ ᐅᑯᓇᖓᑦ 

ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᓐᓂᒃ ᐃᒫᒃ ᓇᓗᓇᐃᒃᑯᑕᓕᒃ (NWB, File No. 4AH-IHP----). ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᑦ ᖃᐅᔨᒪᖁᔨᔪᑦ ᐊᑑᑕᐅᓲᑦ ᒪᓕᒃᑕᐅᔪᒫᕐᓂᐊᖅᑐᑦ ᖃᓄᖅᑑᕈᑎᓅᖓᔪᑦ ᐱᔭᐅᓲᑦ ᓄᓇᕗᑦᒥ 

ᐸᕐᓇᐃᔨᒃᑯᓐᓂᒃ ᒪᓕᒃᑕᐅᓗᑎᒃ ᐊᑑᑕᐅᔭᕆᐊᖃᔪᖏᑦᑐᑦ ᑖᒃᑯᑎᒎᓇ ᐱᓕᕆᐊᒃᓴᓕᐊᖑᓯᒪᑎᓪᓗᒋᑦ ᑐᒃᓯᕌᖑᓪᓗᑎᒃ 

ᑕᒡᕗᖓᖓᔪᑦ ᒫᓐᓇ ᐊᖏᖅᑕᐅᓯᒪᖏᑦᑐᒦᖕᒪᑕ ᓄᓇᓕᕆᔾᔪᑎᒃᑯᑦ ᐋᕿᒃᓯᒪᔭᑎᒍᑦ. ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ 

ᕿᒥᕐᕈᔪᔪᑦ “ᐃᖃᓗᖕᓂ ᐃᑯᒪᖃᐅᑎᓂᒃ” ᐱᓕᕆᐊᒃᓴᐅᑎᓪᓗᒋᑦ ᒪᓕᒃᑐᑦ ᐅᑯᑎᒎᓇ ᐃᓚᖓᒍᑦ 4−ᑯᑦ ᐅᑯᑎᒎᓇ 

ᐱᖁᔭᖅᑎᒍᑦ 1−ᑯᑦ ᐊᒻᒪᓗ 2−ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ ᐅᕙᓂ ᐲᐳᕈ 29, 2013−ᒥ 

ᓴᕿᖅᑕᐅᔪᖕᒪᑕ ᑐᓂᔭᐅᓪᓗᑎᒃ ᕿᒥᕐᕈᔭᒃᓴᑦ ᖃᓄᖅᑑᕈᑎᒃᓴᑦ ᑐᓴᒐᒃᓴᓕᐊᕆᓯᒪᑎᓪᓗᒋᑦ ᑐᑭᖏᑦ ᑐᕌᑦᑐᑦ ᒥᓂᔅᑕᖓᑕ 

ᒐᕙᒪᑐᖃᒃᑯᑦ ᐊᑑᑕᐅᖁᔨᒻᒪᑦ ᕿᒥᕐᕈᔭᐅᖁᔨᓪᓗᓂ ᒪᓕᒃᑕᐅᓗᑎᒃ ᐅᕘᓇ ᐃᓚᖓᒍᑦ 5−ᑯᑦ ᐅᕘᓇᓗᑭᐊᖅ 6−ᑯᑦ 

ᐱᖁᔭᖅ 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ. 

 

ᐅᕙᓂ ᔪᓚᐃ 5, 2013, ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐱᔪᔪᑦ ᑎᑎᖃᓂᒃ ᐅᑯᐊ ᐃᓗᐊᓃᑦᑐᓂᒃ ᒥᓂᔅᑕᒥᒃ, 

ᐱᔾᔪᑎᓖᑦ “ᐃᖃᓗᖕᓂ ᐃᑯᒪᖃᐅᑎᓂᒃ” ᐱᓕᕆᐊᒃᓴᐅᑎᓪᓗᒍ ᑲᑎᒪᔨᓄᑦ ᕿᒥᕐᕈᔭᐅᒋᐊᓕᒃ ᓄᓇᒨᖓᔪᑦ ᐊᒻᒪᓗ 

ᐃᓅᓯᕐᓅᖓᔪᑦ ᐊᓐᓇᐅᒪᐅᑕᐅᕙᒃᑐᑦ ᑮᓇᐅᔾᔭᒃᓴᐅᑏᑦ ᖃᓄᑐᐃᓐᓇᖅ ᐊᒃᑐᑕᐅᓂᐊᖅᑎᓪᓗᒋᑦ ᐱᖁᔭᑦ ᒪᓕᒃᑕᐅᓗᑎᒃ 

ᐃᓚᖓ 5−ᑯᑦ ᐱᖁᔭᓕᐊᖑᓯᒪᔪᑦ 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ.  

 

ᐱᔾᔪᑎᓖᑦ ᐱᓕᕆᐊᒃᓴᐅᑉ ᖃᓄᐃᑦᑑᓪᓚᕆᓐᓂᖓᓂᒃ ᑎᑎᕋᖅᓯᒪᔪᑎᒍᑦ ᐊᒻᒪᓗ ᖃᐅᔨᒪᔭᐅᒋᐊᓖᑦ ᐱᔾᔪᑎᓖᑦ ᐅᑯᐊ  

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒋᐊᓕᖏᑦ ᖁᓪᓕᒃᑯᑦ ᐆᒻᒪᖁᑎᓕᕆᔩᑦ ᑯᐊᐳᕇᓐ “ᐃᖃᓗᖕᓂ 

ᐃᑯᒪᖃᐅᑎᑦ” ᐱᓕᕆᐊᒃᓴᖅ ᑐᒃᓯᕌᑉ ᑐᑭᖏᑦ ᑕᑯᔭᐅᔪᓐᓇᖅᑐᑦ ᕿᒥᕐᕈᔭᐅᓗᑎᒃ ᓴᕿᐅᒪᖕᒪᑦ ᐅᑯᑎᒎᓇ ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑐᐃᓐᓇᐅᑎᑦᓯᕕᐊᒍᑦ ᖃᕆᑕᐅᔭᒃᑯᑦ ᓇᓗᓇᐃᒃᑯᓯᖅᓯᒪᔭᖅ ᑐᑯᔭᐅᔪᓐᓇᖅᑐᖅ ᑭᒃᑯᓕᒫᓄᑦ 

ᒪᒃᐱᖅᑕᐅᓗᑎᒃ ᐅᕘᓇ: 

 

http://ftp.nirb.ca/02-REVIEWS/ACTIVE%20REVIEWS/13UN006-QEC%20IQALUIT%20HYDRO/2-

REVIEW/. 

http://ftp.nirb.ca/02-REVIEWS/ACTIVE%20REVIEWS/13UN006-QEC%20IQALUIT%20HYDRO/2-REVIEW/
http://ftp.nirb.ca/02-REVIEWS/ACTIVE%20REVIEWS/13UN006-QEC%20IQALUIT%20HYDRO/2-REVIEW/


 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 2 of 13 

 

 

ᑎᑎᕋᕆᐊᖓᖅᓯᒪᔭᑦ ᐊᑑᑕᓛᕈᒪᔪᑦ ᕿᒥᕐᕈᔭᐅᓗᑎᒃ 

 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᕿᒥᕐᕈᔭᖏᑦ ᐋᕿᒃᓯᒪᔭᖅᑎᒍᑦ ᑲᔪᓯᒍᑎᒋᓲᖏᑦ ᑲᑎᒪᔩᑦ ᐊᐅᓚᑦᓯᒍᑎᖏᑦ 

ᐱᔾᔪᑎᓖᑦ ᖃᓄᖅ ᐊᑑᑕᐅᓲᑦ ᒪᓕᒃᑐᑦ ᐅᕘᓇ ᐃᓚᖓ s. 12.2.2-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ 

ᐊᒻᒪᓗ ᓱᓕ, ᐅᕘᓇ ᒪᓕᒃᑐᑦ ᐃᓚᖓ s. 12.5.5 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ. ᒪᑯᐊ ᐊᑑᑕᐅᓛᖅᑐᑦ 

ᐃᓚᖏᑦ: 

 ᕿᒥᕐᕈᔭᐅᓗᑎᒃ ᓄᓇᒥᐅᑕᑦ ᐊᒻᒪᓗ ᐊᒃᑐᐊᔪᑦ ᐃᓅᓯᕐᓅᖓᔪᑦ ᒪᑭᒪᔾᔪᑕᐅᕙᒃᑐᑦ ᐊᓐᓇᐅᒪᐅᑕᐅᓪᓗᑎᒃ 

ᑮᓇᐅᔾᔭᒃᓴᐅᑏᓪᓗ ᐱᔪᑦ ᐱᓕᕆᐊᒃᓴᐅᔪᒪᔪᒥᒃ ᑐᒃᓯᕌᖑᓪᓗᓂ; 

 ᑐᕌᑦᑐᑦ ᐊᒻᒪᓗ ᖃᓄᐃᑦᑐᑦ ᓇᓗᓇᐃᔭᖅᑕᐅᓯᒪᔪᑦ ᐊᒃᑐᖅᑕᐅᓂᐊᖅᑐᓕᒫᑦ ᑕᒫᓂ ᓄᓇᒥ 

ᐊᕕᒃᑐᖅᓯᒪᓂᐊᓅᖓᔪᓕᒫᑦ ᐊᒻᒪᓗ ᓄᓇᓕᖕᓅᖓᔪᑦ; ᒪᑯᐊᓗ  

 ᖃᓄᖅᑑᕈᑕᐅᓛᕐᒪᑕ ᖃᓄᐃᑦᑐᑦ ᓴᕿᖅᑐᒥᓃᑦ ᕿᒥᕐᕈᔪᖃᓚᐅᖅᑎᓪᓗᒍ, ᐅᔾᔨᖅᑑᑕᐅᒋᐊᖃᓛᕐᒪᑦ 

ᐱᓕᕆᐊᒃᓴᖅ ᑐᒃᓯᕌᖑᓪᓗᓂ ᑲᔪᓯᔭᕆᐊᖃᕋᔭᕋᓗᐊᕐᒪᖔᖅ ᐊᓱᐃᓪᓛᒃ ᐄᖑᑕᓂᐊᖅᐸᑦ, ᐋᕿᒃᓯᒪᔭᑦ 

ᑐᑭᓕᐅᖅᓯᒪᔭᐅᓗᑎᒃ ᐅᖃᐅᓯᓕᐅᖅᓯᒪᔭᑦ ᒪᓕᒃᑕᐅᒋᐊᖃᓛᖅᑐᑦ ᐊᒻᒪᓗ ᑐᓴᒐᒃᓴᐅᓕᖅᐸᑕ 

ᖃᓄᖅᑑᕈᑎᒋᒋᐊᖃᓛᕐᒪᒋᑦ ᑭᖑᕐᖓᒍᑦ ᑐᓂᔭᐅᓗᑎᒃ ᒥᓂᔅᑕᒧᑦ. 

 

ᓯᕗᓪᓕᖅᐹᒥ ᐊᑑᑕᐅᖄᓛᖅᑐᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑑᑎᒋᐊᓕᖏᑦ ᐱᖁᔭᖅᑎᒍᑦ ᐊᑑᑕᐅᒐᔭᖅᑐᑦ 

ᐱᔾᔪᑎᓖᑦ ᐱᓕᕆᐊᒃᓴᒨᖓᔪᑦ ᑐᒃᓯᕌᒧᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓗᑎᒃ ᖃᓄᐃᑦᑐᑦ ᐃᓗᓕᖏᑦ ᐊᒻᒪᓗ 

ᐊᐅᓚᑕᐅᒐᔭᖅᑐᑦ ᑐᒃᓯᕌᑦ ᑕᒡᕗᖓᖓᔪᑦ “ᐃᖃᓗᖕᓂ ᐃᑯᒪᖃᐅᑎᑦ” ᐱᓕᕆᐊᖑᓕᖅᐸᑕ ᐊᒃᑐᐃᑐᐃᓐᓇᕆᐊᖃᒻᒪᑕ 

ᐆᒪᔪᖅᑕᓕᖕᓂᒃ ᓄᓇᒥᐅᑕᓂᒃ ᐊᒻᒪᓗ ᐃᓅᓯᕐᓅᖓᔪᑦ−ᑮᓇᐅᔭᒃᓴᐅᑎᒃᓴᑦ ᐊᓐᓇᐅᒪᐅᑕᐅᓲᑦ ᐊᕙᑖᓂᒃ ᐱᔪᑦ 

ᐱᓕᕆᔪᖃᓕᖅᐸᑦ ᖃᓄᑐᐃᓐᓇᖅ ᐱᕙᓪᓕᐊᑎᑦᓯᔪᖃᓪᓗᓂ ᖃᖓᐅᓕᕋᐃᑉᐸᑦ, ᒪᑯᐊ ᐃᓚᒋᔭᐅᓗᑎᒃ ᓄᓇᒥ 

ᐋᕿᒃᓱᐃᕙᓪᓕᐊᓕᖅᐸᑕ ᐸᕐᓇᑦᑐᑦ, ᓴᓇᔪᖃᓕᖅᐸᑦ, ᐊᐅᓚᑦᓯᓕᖅᐸᑕ ᐋᖀᒋᐊᓕᖅᐸᑕ / ᒪᑭᒪᔭᐅᑦᓯᐊᕆᐊᖃᒻᒪᑕ, 

ᓄᖃᐅᔾᔭᐅᓕᖅᐸᑦ ᒪᑐᔭᐅᓗᓂ, ᕿᒪᒃᑕᐅᓕᖅᐸᑦ ᐊᒻᒪᓗ ᓴᓗᒪᓴᖅᑕᐅᓕᖅᐸᑦ ᐅᑎᖅᑎᑕᐅᓗᑎᒃ ᓄᓇᒨᖓᔪᑦ. ᑕᒪᒃᑯᐊ 

ᐊᑑᑕᐅᓕᖅᐸᑕ ᐅᔾᔨᖅᑑᑎᒃᓴᑦ ᐱᔾᔪᑎᓖᑦ ᓇᓗᓇᐃᔭᖅᑕᑦ ᖃᓄᐃᑦᑑᓪᓚᕆᒐᔭᕐᓂᖏᑦ ᐊᒃᑐᐃᒐᔭᖅᑐᑦ 

ᓱᕐᕋᐃᑐᐃᓐᓇᕆᐊᖃᒻᒪᑕ ᑕᒡᕗᖓᖓᔪᓕᒫᑦ ᐃᓗᓕᖏᑦ ᓄᓇᒥᐅᑕᓄᑦ ᐆᒪᔪᖅᑕᓕᖕᓄᑦ ᐊᒻᒪᓗ ᓱᓕ ᐱᔾᔪᑎᓖᑦ 

ᐃᓅᓯᕐᓄᖓᔪᑦ ᑮᓇᐅᔾᔭᒃᓴᐅᑎᓴᓄᑦ ᐱᔪᓂᒃ ᐊᕙᑖᓂᒃ ᐊᒻᒪᓗ ᓇᓪᓕᐊᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᕝᕕᖏᑦ. 

ᑎᑭᐅᑎᕕᐅᔪᒪᔪᑦ ᐊᑑᑕᐅᒋᐊᓖᑦ ᓇᓗᓇᐃᔭᖅᓯᒪᔭᑦ ᖃᓄᐃᑦᑐᑦ ᓱᕐᕋᐃᓗᐊᕋᔭᖅᑐᑦ ᐱᔪᑦ ᐱᓕᕆᕕᒃᓴᒥᒃ ᑐᒃᓯᕌᒥᒃ ᓱᓕ 

ᑐᑭᓕᐅᖅᓯᒪᔭᐅᑦᓯᐊᕆᐊᖃᒻᒪᑕ ᑎᑎᕋᖅᓯᒪᔭᐅᓗᑎᒃ ᐅᔾᔨᑐᖅᓯᒪᔭᐅᑦᓯᐊᕐᓗᑎᒃ ᑭᓕᑦᓯᓂᐊᖅᓯᒪᔭᐅᓗᑎᒃ 

ᖃᓄᐃᑦᑑᓪᓚᕆᓐᓂᒃ ᐊᒻᒪᓗ ᖃᐅᔨᓴᑦᓯᐊᖅᓯᒪᔭᐅᒋᐊᓖᑦ ᐅᑯᑎᒎᓇ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ 

ᕿᒥᕐᕈᔾᔪᑎᖏᑦᑎᒍᑦ ᑐᒃᓯᕌᒨᖓᔪᑦ.   

 

ᐱᔾᔪᑎᓖᑦ ᐅᕗᖓᖓᔪᓂᒃ “ᐃᖃᓗᖕᓂ ᐃᑯᒪᖃᐅᑎᑦ” ᖃᓄᐃᑦᑐᓪᓚᕇᑦ ᐱᓕᕆᐊᒃᓴᑦ ᑐᓂᔭᐅᔪᔪᑦ ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐅᕙᓂ ᐱᐅᕈᐊᕆ 25, 2013−ᒥ, ᓄᓇᕗᑦᒥ ᐊᕙᑎᓕᕆᔩᑦ ᑲᒪᑎᔨᖏᑦ ᐋᖀᓯᒪᖕᒪᑕ 

ᐅᑯᓇᓃᑦᑐᓂᒃ ᑎᑎᖃᓂᒃ ᑎᑎᕋᕆᐊᖓᖅᓯᒪᑎᓪᓗᒋᑦ ᐊᑑᑕᐅᓛᕈᒪᔪᑦ ᕿᒥᕐᕈᔭᐅᓕᖅᐸᑦ ᐱᓕᕆᐊᒃᓴᖅ. ᐅᑯᐊ 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐋᔩᖃᑎᖃᖃᑦᑕᓕᕐᒪᑕ ᖃᓄᖅ ᐊᑑᑕᐅᓛᖅᑐᓂᒃ ᐱᔪᓂᒃ ᓇᖕᒥᓂᓕᖕᓂᒃ 

ᐱᓕᕆᐊᒃᓴᐅᓂᐊᒍᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᓚᐅᔪᒪᔪᑦ ᐱᖕᒪᑕ, ᐃᓚᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᒐᕙᒪᑐᖃᒃᑯᑦ ᐃᖃᓇᐃᔭᖅᑎᖏᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ, ᐃᓄᐃᑦ ᑭᒃᑯᑐᐃᓐᓇᐃᑦ, ᐊᒻᒪᓗ ᐊᓯᖏᑦ 

ᐃᓚᐅᔪᒪᔪᑦ, ᐱᔾᔪᑕᐅᑎᓪᓗᒋᑦ ᒪᑯᓄᖓᖓᔪᑦ: 

 ᓇᓪᓕᐊᑦ ᐱᓕᕆᐊᒃᓴᒨᖓᔪᑦ ᐊᒻᒪᓗ ᖃᓄᐃᑦᑐᑦ ᐊᐅᓚᑦᓯᒍᑕᐅᓛᖅᑐᑦ ᐃᓚᒋᔭᐅᓛᖅᑐᑦ ᕿᒥᕐᕈᔪᖃᓕᖅᐸᑦ; 

 ᖃᓄᑎᒋ (ᐊᑑᑕᐅᓕᖅᐸᑕ ᖃᖓᐅᑎᓪᓗᒍ) ᓄᓇᒥ ᖃᓄᐃᓪᓗᐊᖅᑐᒨᖓᔪᑦ ᐊᕙᒻᒧᑦ (ᐃᓘᓐᓇᖓᓄᑦ) 

ᑭᓪᓕᖓᓅᖓᔪᑦ ᐱᓕᕆᐊᒃᓴᒨᖓᔪᑦ ᕿᒥᕐᕈᔭᐅᓕᖅᐸᑕ; 

 ᐱᔾᔪᑏᑦ ᐊᒻᒪᓗ ᐃᓱᒫᓗᒋᔭᑦ ᐅᔾᔨᕆᔭᐅᒋᐊᖃᒻᒥᖕᒪᑕ ᕿᒥᕐᕈᔪᖃᓕᖅᐸᑦ; 

 ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᐅᔾᔨᑐᖅᑕᐅᒋᐊᖃᒻᒥᔪᑦ ᐊᒻᒪᓗ ᕿᒥᕐᕈᔭᐅᓗᑎᒃ ᐱᓕᕆᐊᒃᓴᑦ. 

 

ᐅᑯᐊ ᓇᓕᖃᖏᑦᑕ ᐊᔾᔨᖏᑦ ᐅᑯᓇᓃᑦᑐᑦ ᑎᑎᖃᓂ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᑐᒃᓯᕋᒻᒪᑕ ᑭᐅᔭᐅᔪᒪᓪᓗᑎᒃ 

ᐱᔪᓐᓇᕈᑎᑖᖅᑎᑦᓯᓲᓂᒃ ᑲᔪᓯᑎᑦᓯᒍᑎᓂᒃ, ᐱᒃᑯᔾᔨᔨᓂᒃ ᓇᓪᓕᐊᓐᓅᖓᔪᓂᒃ ᐱᖁᔭᖅᑎᒍᑦ ᐊᑑᑕᐅᒋᐊᖃᓲᑦ 

ᐱᓕᕆᐊᖑᓗᑎᒃ ᒪᓕᒃᑕᐅᒋᐊᓖᑦ ᖃᓄᑐᐃᓐᓇᖅ ᐱᔾᔪᑕᐅᔪᖃᑦᑎᓪᓗᒍ ᑐᒃᓯᕌᓂᒃ ᐱᓕᕆᐊᖑᔪᒪᔪᖃᑦᑎᓪᓗᒍ ᐊᒻᒪᓗ 

ᐊᓯᖏᑦ ᑭᒃᑐᐃᓐᓇᐃᑦ ᐃᓚᔪᒪᔪᑦ ᕿᒥᕐᕈᔪᖃᑦᑎᓪᓗᒍ ᑖᒃᑯᓇᓃᖕᒥᔪᑦ ᑎᑎᖃᑦ ᑎᑎᕋᕆᐊᖓᖅᓯᒪᔭᓂ ᐊᑑᑕᐅᓛᕈᒪᔪᓂ 

ᐊᒻᒪᓗ ᐃᓚᒋᓕᐅᑎᓯᒪᔭᑦ ᐅᖃᐅᓯᒃᓴᖃᕝᕖᑦ ᑐᕌᑦᑐᑦ ᑲᑎᒪᔩᑦ ᖃᓄᖅᑑᕈᑎᒃᓴᖏᑦ ᐅᕙᓂ ᐅᕝᕙᓗᑭᐊᖅ ᓯᕗᕐᖓᒍᑦ 

ᐊᐅᒡᒍᓯ 6, 2013−ᒥ.  

 

ᐃᓄᐃᑦ ᑭᒃᑯᑐᐃᓐᓇᐃᑦ ᐃᓚᐅᑎᓪᓗᒋᑦ ᑲᑎᒪᔪᖃᓕᖅᐸᑦ 

 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐊᑑᑎᓛᕈᒪᔪᑦ ᐊᑑᑕᐅᒋᐊᓕᖕᓂᒃ ᐱᖁᔭᖅᑎᒍᑦ ᐃᓚᐅᑎᓪᓗᒋ  ᐃᓄᐃᑦ 

ᑭᒃᑯᑐᐃ ᓐᓇᐃᑦ ᐊᒻᒪᓗ ᖃᐅᔨᒪᕙᒌᕈᑎᒃᓴᑦ ᖃᓄᖅ ᐊᑑᑎᓂᖃᕈᑎᒋᓲᖏᓐᓂᒃ ᑭᒃᑯᑐᐃ ᓐᓇᐃᑦ ᐃᓄᐃᑦ 

ᐃᓚᐅᖃᑕᐅᑎᓪᓗᒋᑦ ᐱᒋᐊᓕᓵᖅᑎᓪᓗᒋᑦ ᕿᒥᕐᕈᔾᔪᑎᓂᒃ ᐊᐅᓚᑦᓯᔪᖃᓕᖅᐸᑦ ᐊᑑᑕᐅᒋᐊᓖᑦ ᒥᒃᓯᖃᑦᓯᐊᖅᑎᓪᓗᒋᑦ 

ᓯᕗᕐᖓᒍᑦ ᑐᓴᐅᒪᕙᒌᖅᑎᓯᒍᑏᑦ ᓄᓇᓕᖕᓂᒃ ᐊᒃᑐᖅᑕᓂᐅᓴᓗᐊᖅᑐᓂᒃ ᑕᒡᕗᖓᖓᔪᓂᒃ “ᐃᖃᓗᖕᓂ 

ᐃᑯᒪᖃᕈᑎᒃᓴᓂᒃ” ᐱᓕᕆᐊᒃᓴᖅ ᐋᕿᒃᓱᖅᑕᐅᓕᖅᐸᑦ. ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐊᐅᓚᑦᓯᓛᖅᑐᑦ 

ᓄᓇᓕᖕᓂᒃ ᑲᑎᒪᑎᑦᓯᖄᖃᑦᑕᕐᓗᑎᒃ ᑐᓴᐅᒪᔭᐅᒋᐊᓖᑦ ᖃᓄᖅ ᑲᑎᒪᔾᔪᑕᐅᓪᓚᕆᓚᐅᖏᓐᓂᖏᓐᓂ ᐃᓄᓕᒫᓄᑦ 

ᐊᒻᒪᓗ ᐃᓚᐅᔪᒪᔪᓄᑦ ᑭᒃᑯᑐᐃᓐᓇᕐᓄᑦ ᐱᔾᔪᑕᐅᑎᓪᓗᒋᑦ ᒪᑯᓄᖓᖓᔪᑦ ᐊᑑᑎᓂᓖᑦ ᓄᓇᒨᖓᔪᓕᒫᑦ 

ᖃᓄᐃᑦᑐᑐᐃᓐᓇᐃᑦ ᐊᒻᒪᓗ ᐊᑑᑎᓂᓖᑦ ᐃᓅᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᓄᑦ ᑕᒪᒃᑯᐊ ᐅᖃᐅᓯᕆᖃᑦᑕᕆᐊᓕᖏᑦ 

ᓇᖕᒥᓂᓖᑦ ᑎᑎᕋᕆᐊᖓᖅᓯᒪᔭᖏᓐᓂ ᐊᕙᑎᓕᕆᔾᔪᑎᓅᖓᔪᑦ ᐅᓂᒃᑳᑦ. 

 

ᐊᑑᑕᐅᓛᖅᑐᑦ ᑲᑎᒪᖃᑕᐅᑎᓪᓗᒋᑦ ᑭᒃᑯᑐᐃᓐᓇᐃᑦ ᐃᓄᐃᑦ: 

 ᑐᓴᐅᒪᑎᑕᐅᓗᑎᒃ ᐃᓄᐃᑦ ᑐᒃᓯᕌᒥᒃ ᐃᖃᓗᖕᓂ ᐃᑯᒪᖃᐅᑦ ᐱᓕᕆᐊᒃᓴᐅᓂᖓᓅᖓᑎᓪᓗᒍ ᕿᒥᕐᕈᔭᐅᓛᕐᒪᑦ 

ᑲᑎᒪᔾᔪᑕᐅᖃᑦᑕᕐᓗᓂ;  

 ᑐᑭᓯᑎᑦᓯᓯᐊᖃᑦᑕᕐᓗᑎᒃ ᖃᓄᖅ ᐱᕙᓪᓕᐊᑎᑦᓯᒍᑎᒋᓛᖅᑕᖏᓐᓂᒃ ᐅᑯᐊ ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᐊᑑᑎᒋᐊᖃᓲᖏᑦ ᐱᖁᔭᖅᑎᒍᑦ, ᒪᑯᐊ ᐃᓚᒋᔭᐅᑎᓪᓗᒋᑦ ᖃᓄᖅ ᑭᒃᑯᑐᐃᓐᓇᐃᑦ ᐃᓄᐃᑦ 

ᐃᓚᐅᔾᔪᑎᒋᓲᖏᑦ ᑲᑎᒪᔾᔪᑕᐅᓕᖅᐸᑦ ᐊᒻᒪᓗ ᖃᓄᖅ ᐃᓚᐅᓂᖏᑦᑕ ᐊᑑᑎᓂᖃᑦᓯᐊᕐᓂᖏᑦ; 

 ᐃᓄᐃᑦ ᑭᒃᑯᑐᐃᓐᓇᐃᑦ ᑲᑎᒪᖃᑕᐅᓕᖅᐸᑕ ᑐᑭᓯᑎᑕᐅᑦᓯᐊᕐᓗᑎᒃ ᖃᓄᐃᑦᑐᑦ ᐊᑑᑎᓂᓖᑦ ᓄᓇᒥᐅᑕᑦ 

ᐊᒻᒪᓗ ᐊᑑᑎᓂᓖᑦ ᐃᓅᓯᕐᓅᖓᔪᑦ ᐊᓐᓇᐅᒪᐅᑕᐅᓲᑦ ᑮᓇᐅᔾᔭᒃᓴᐅᑏᓪᓗ ᑕᒪᒃᑯᓄᖓᖓᔪᑦ 

ᖃᓄᖅᑑᕈᑎᖏᓐᓅᖓᒋᐊᖃᒻᒪᑕ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᕿᒥᕐᕈᓕᖅᐸᑕ ᑲᑎᒪᑎᑦᓯᒍᑎᒋᓗᒋᑦ 

ᐱᓕᕆᐊᒃᓴᒨᖓᔪᑦ. 

 

ᐊᕙᑎᓕᕆᔾᔪᑏᑦ ᑐᑭᖏᑦ ᖃᓄᖅ ᐊᑑᑕᐅᑦᓯᐊᕆᐊᓖᑦ ᐃᒫᖓᐃᓚᔪᑦ ᒪᓕᒃᑕᐅᓗᑎᒃ ᐱᕙᓪᓕᐊᑎᑦᓯᒍᑏᑦ 

 

ᐃᓚᖓ s. 12.5.2 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑦ ᒪᓕᖃᑦᑕᖅᑕᖓ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ 

ᑐᓂᓯᒍᑎᒋᓲᖏᑦ ᐊᑑᑕᐅᖁᔭᒥᓐᓂᒃ ᐃᒫᖓᐃᓚᔪᓂᒃ ᑖᒃᑯᐊ ᑐᓂᒋᐊᓕᖏᑦ ᓇᖕᒥᓂᓕᖕᓄᑦ ᓯᕗᕐᖓᒍᑦ 

ᐋᕿᒃᓯᒪᕙᒌᕆᐊᓕᖏᓐᓂᒃ ᒪᑯᓄᖓᖓᔪᓂᒃ ᐊᕙᑎᓕᕆᓂᕐᒨᖓᔪᓂᒃ ᐅᓂᒃᑳᓂᒃ. ᐊᕙᑎᓕᕆᔾᔪᑎᑦ ᑐᑭᖏᑦ 

ᑎᑎᕋᖅᓯᒪᑎᓪᓗᒋᑦ ᐊᑕᖏᕐᓗᑎᒃ ᐋᕿᒃᓯᒪᕙᒌᕆᐊᓕᖏᑦ ᓇᖕᒥᓂᓖᑦ ᒪᓕᒃᑐᑦ ᐊᕙᑎᓕᕆᔾᔪᑎᓅᖓᑎᓪᓗᒋᑦ ᑐᓴᒐᒃᓴᑦ 

ᐊᑑᑕᐅᖁᔭᑦ ᒪᓕᒃᑕᐅᒋᐊᓖᑦ ᐋᕿᒃᓯᒪᔭᖏᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᓇᓗᓇᐃᔭᑦᓯᐊᖅᓯᒪᔭᖏᑦ, 

ᓯᕗᕐᖓᒍᓪᓗ ᖃᓄᐃᑦᑐᑦ ᓂᕆᐅᒋᓯᓐᓇᖅᑕᖏᑦ ᐊᑑᑕᐅᒐᔭᖅᑐᑦ, ᖃᐅᔨᓴᑦᓯᐊᖅᓯᒪᔭᑦ, ᐊᒻᒪᓗ ᑕᒪᒃᑯᐊ 

ᖃᐅᔨᒪᔾᔪᑕᐅᒻᒪᑕ ᑐᓴᐅᒪᔾᔪᑕᐅᓪᓗᑎᒃ ᓄᓇᒥᐅᑕᓂᒃ ᖃᓄᐃᑦᑐᓂᒃ ᐱᔾᔪᑎᓖᑦ ᐊᒻᒪᓗ ᐃᓅᓯᕐᓅᖓᔪᓂᒃ 

ᐊᓐᓇᐅᒪᐅᑎᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᐱᓕᕆᐊᒃᓴᒨᖓᔪᑦ ᑐᒃᓯᕌᒥᒃ. ᐊᕙᑎᓕᕆᔾᔪᑎᑦ ᑐᑭᖏᑦ ᐱᑕᖃᒻᒥᔪᑦ 

ᓇᓗᓇᐃᖅᓯᒍᑎᓂᒃ ᐊᒻᒪᓗ ᐱᕙᓪᓕᐊᑎᑦᓯᔪᖃᑦᑎᓪᓗᒍ ᓱᕐᕋᐃᓗᐊᖅᑕᐃᓕᑎᑦᓯᒍᑏᑦ ᐱᓕᕆᒍᑎᓅᖓᔪᑦ − ᑕᒪᒃᑯᐊ 

ᐊᑑᑕᐅᒋᐊᖃᒻᒪᑕ ᐅᕝᕙᓗᑭᐊᖅ ᐋᕿᒃᓱᐃᒍᑕᐅᒻᒪᑕ ᐊᐅᓚᑦᓯᒍᑎᓅᖓᔪᓄᑦ, ᐸᓚᕈᑎᒃᓴᓅᖓᒻᒪᑕ ᐱᓗᐊᕇᒃᑯᑎᒃᓴᓄᑦ, 

ᐅᕝᕙᓗᑭᐊᖅ ᐸᓚᕈᑕᐅᒐᔭᕐᒪᑕ ᓱᕐᕋᐃᓗᐊᑦᑕᐃᓕᒍᑕᐅᓗᑎᒃ ᐱᐅᓯᖅᓱᖅᑐᓂᒃ ᓱᕐᕋᐃᑐᐃᓐᓇᕆᐊᓕᖕᓂᒃ ᐱᔪᓂᒃ 

ᐊᐅᓚᑕᓂᒃ ᐅᕝᕙᓗᑭᐊᖅ ᐱᓕᕆᐊᒃᓴᒨᖓᔪᓂᒃ. 

 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐋᕿᒃᓱᐃᓛᖅᑐᑦ ᖃᐅᔨᒪᔾᔪᑎᒃᓴᓂᒃ ᓄᐊᑦᓯᖃᑦᑕᓚᐅᕐᓗᑎᒃ ᖃᓄᖅ 

ᐊᑑᑕᐅᓛᕈᒪᔪᓂᒃ ᑕᒡᕗᖓᖓᔪᓂᒃ ᐱᓕᕆᕕᒃᓴᒧᑦ ᐱᕙᓪᓕᐊᑎᑦᓯᒍᑎᒃᓴᓂᒃ ᐊᕙᑎᓕᕆᔾᔪᑎᓅᖓᑎᓪᓗᒋᑦ ᑐᑭᖏᑦ 

ᐊᑑᑕᐅᖁᔭᑦ ᒪᓕᒃᑕᐅᓛᖅᑐᑦ, ᐊᑐᐃᓐᓇᐅᕕᖃᓐᓂᐊᕐᒪᑕᓗ ᐅᖃᕈᓐᓇᖅᑎᑦᓯᖃᑦᑕᕐᓗᑎᒃ ᑭᒃᑯᑐᐃᓐᓇᐃᑦ ᐃᓄᐃᑦ 

ᐅᖃᐅᓯᒃᓴᖃᕝᕕᖏᓐᓂᒃ ᐱᕙᓪᓕᐊᑎᑦᓯᒍᑎᓂᒃ. ᑕᒪᒃᑯᓄᖓᖓᔪᑦ ᐱᔭᕇᖅᑕᐅᓯᒪᓕᖅᐸᑕ ᐱᕙᓪᓕᐊᑎᑦᓯᒍᑎᓂᒃ 

ᐱᖁᔭᖅᑎᒍᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᑐᓂᓯᓛᖅᑐᑦ ᐊᕙᑎᓕᕆᔾᔪᑎᓅᖓᔪᓂᒃ ᒪᓕᒃᑕᐅᒋᐊᓕᖕᓂᒃ 

ᐃᒫᖓᐃᓚᔪᓂᒃ ᑐᓂᓗᓂᒋᑦ ᓇᖕᒥᓂᓕᖕᓄᑦ ᐱᔾᔪᑕᐅᔪᓂᒃ ᑕᒪᒃᑯᓄᖓᖓᔪᓂᒃ ᐋᕿᒃᓱᖅᓯᒪᑎᓪᓗᒋᑦ ᐊᕙᑎᓕᕆᔾᔪᑎᑦ 

ᑐᓴᒐᒃᓴᐅᓗᑎᒃ ᐱᓕᕆᐊᒃᓴᒨᖓᔪᑦ.  

 

ᐅᕘᓇ ᐃᓚᖓᒍᑦ sec. 12.5.2 ᒪᓕᒃᑐᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ ᐱᑕᖃᒻᒪᑕ ᑎᑎᕋᖅᓯᒪᔪᓂᒃ 

ᖃᐅᔨᒪᔭᐅᒋᐊᓕᖕᓂᒃ ᒪᑯᐊ ᐃᓚᒋᔭᐅᓪᓗᑎᒃ, ᐊᑲᐅᓈᖅᓯᒪᓗᑎᒃ, ᐊᕙᑎᓕᕆᔾᔪᑎᑦ ᑐᓴᒐᒃᓴᑦ (ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᑦ ᑎᑭᐅᑎᓯᒪᔪᑦ 10−ᓄᑦ ᐊᕙᑎᓕᕆᓂᕐᒨᖓᔪᑦ ᐊᑑᑕᐅᒋᐊᖃᒻᒪᑕ) ᐊᒻᒪᓗ ᐊᖏᕈᓐᓇᕐᒪᒋᑦ ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᔪᓐᓇᕈᑎᓂᒃ ᑲᔪᓯᑎᑦᓯᒍᑎᖏᓐᓅᖓᓗᑎᒃ ᐃᓚᒋᔭᐅᓪᓗᑎᒃ “ᖃᓄᐃᑦᑐᑐᐃᓐᓇᐃᑦ 

ᐱᑐᐃᓐᓇᐅᖏᑦᑐᓂᒃ ᐱᔾᔪᑎᓖᑦ ᐅᑯᐊ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐱᓕᕆᐊᖏᓐᓅᖓᔪᓄᑦ.” ᓱᓕ 

ᑐᓴᒐᒃᓴᑲᓐᓃᑦ ᐱᔾᔪᑎᓖᑦ ᐸᕐᓇᑕᐅᓯᒪᔪᑦ ᐊᕙᑎᓕᕆᔾᔪᑎᓅᖓᔪᑦ, ᐊᒻᒪᓗ ᓇᖕᒥᓂᓖᑦ ᐊᑑᑎᒋᐊᓕᖏᑦ ᒪᓕᒡᓗᒋᑦ, 

ᑕᑯᓗᒋᑦ ᐅᑯᓇᓃᑦᑐᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᒪᓕᒋᐊᓕᖏᑦ 7−ᑯᑦ − ᐸᕐᓇᐃᒍᑏᑦ 

ᐊᕙᑎᓕᕆᔾᔪᑎᓅᖓᔪᑦ (ᐊᑐᐃᓐᓇᑦ ᐅᕘᓇ ᖃᕆᑕᐅᔭᒃᑯᑦ http://ftp.nirb.ca/04-GUIDES/02-

OLD%20GUIDES/).   

 

ᐊᑕᖏᖅᑎᓪᓗᒋᑦ ᒪᑯᐊ ᐊᑑᑕᐅᒋᐊᓖᑦ ᐱᕙᓪᓕᐊᓂᖃᑦᑎᓪᓗᒋᑦ 

 

ᒪᑯᐊ ᐊᑑᑕᐅᓗᑎᒃ ᐊᑕᖏᖅᑎᓪᓗᒋᑦ ᑭᖑᓕᐊᕇᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒋᐊᓕᖏᑦ ᖁᓪᓕᒃᑯᑦ 

ᐆᒻᒪᖁᑎᓕᕆᔩᑦ ᑯᐊᐳᕇᓴᒃᑯᑦ ᑐᒃᓯᕌᖓᑦ “ᐃᖃᓗᖕᓂ ᐃᑯᒪᖃᕈᑎᒃᓴᑦ” ᐱᓕᕆᐊᒃᓴᒨᖓᔪᑦ: 

 

ᔪᓚᐃ 15, 2013 ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᑐᓂᐅᖃᐃᔪᑦ ᑎᑎᕋᕆᐊᖓᖅᓯᒪᔪᑦ 

ᐊᑑᑕᐅᔪᒪᔪᑦ ᐅᑉᓗᐃᑦ 21 ᐱᕕᒃᓴᖃᕝᕕᐅᓗᓂ ᐅᖃᕈᓐᓇᖅᕕᖃᕆᐊᖃᒻᒪᑕ 

ᑭᒃᑯᑐᐃᓐᓇᐃᑦ ᐃᓄᐃᑦ 

 

ᐊᐅᒡᒍᓯ 6, 2013 ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐱᓯᒪᒋᐊᓖᑦ ᑎᑎᕋᖅᓯᒪᔪᓂᒃ ᐱᔪᓂᒃ 

ᐃᓄᖕᓂᒃ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᕕᖏᓐᓂᒃ ᐱᔾᔪᑎᓕᖕᓂ ᑎᑎᕋᕆᐊᖓᖅᓯᒪᔪᑦ 

ᐊᑑᑕᐅᔪᒪᔪᓂᒃ ᐊᒻᒪᓗ ᐋᕿᒋᐊᖅᓯᒪᔭᓂᒃ ᑎᑎᕋᖅᓯᒪᔪᓂᒃ 

 

ᐊᐅᒡᒍᓯ 16, 2013   ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᓴᖀᒋᐊᓖᑦ ᐋᕿᒋᐊᖅᓯᒪᓕᖅᑎᓪᓗᒋᑦ 

ᑎᑎᕋᕆᐊᕐᖓᖅᓯᒪᔭᑦ ᑐᑭᖏᑦ ᐊᒻᒪᓗ ᑎᑎᕋᕆᐊᖓᖅᓯᒪᔭᑦ ᐊᕙᑎᓕᕆᔾᔪᑎᑦ 

ᑐᑭᖏᓐᓂᒃ ᐊᑑᑕᐅᖁᔭᓂᒃ ᐃᒫᖓᐃᓚᔪᓂᒃ ᐅᑉᓗᐃᑦ 30 ᐱᕕᒃᓴᖃᕝᕕᐅᓗᑎᒃ 

ᑭᒃᑯᑐᐃᓐᓇᕐᓄᑦ ᐅᖃᐅᓯᒃᓴᖃᕝᕕᖕᓂᒃ 

 

ᓰᑦᑏᕝᕖᕆ 2013 ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᓄᓇᓕᖕᓂᒃ ᑲᑎᒪᑎᑦᓯᒍᑎᖏᑦ 
 

ᑐᓴᐅᒪᒋᐊᓕᖏᑦ ᐃᓚᐅᔪᓕᒫᑦ, ᐅᑯᐊ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᖕᒪᑕ ᐅᑯᐊ ᐃᓗᐊᓃᑦᑐᓂᒃ 

ᑎᑎᖃᓂᒃ ᐊᑕᖏᕐᓂᖅᓴᓂᒃ ᕿᒥᕐᕈᔭᐅᓯᒪᔪᓂᒃ ᐋᕿᓯᐊᖅᓯᒪᑎᓪᓗᒋᑦ ᐃᓘᓐᓇᑎᒃ ᐊᒻᒪᓗ ᖃᖓᒃᑯᑦ ᐊᑑᑎᒐᔭᖅᑕᖏᑦ 

ᑲᑎᒪᔩᑦ ᕿᒥᕐᕈᓕᖅᐸᑕ ᐅᑯᐊ ᖁᓪᓕᖅ ᐆᒻᒪᖁᑎᓕᕆᔩᑦ “ᐃᖃᓗᖕᓂ ᐃᑯᒪᖃᕈᑎᒃᓴᓂᒃ” ᐱᓕᕆᐊᒃᓴᒥᒃ. 

ᖃᐅᔨᒪᓂᐊᖁᓯ ᐅᑯᐊ ᖃᖓᑐᐃᓐᓇᖅ ᐊᓯᕈᕈᓐᓇᕐᒪᑕ ᐱᔾᔪᑕᐅᔪᖃᓕᕐᓂᖅᐸᑦ ᓇᓪᓕᐊᓐᓅᖓᔪᓂᒃ 

ᐱᓕᕆᐊᒃᓴᒨᖓᔪᓂᒃ ᖃᓄᑐᐃᓐᓇᖅ ᓴᕿᖅᑐᖃᓐᓂᖅᐸᑦ, ᖃᐅᔨᒪᒋᐊᖃᒻᒪᑕ ᐃᓚᐅᔾᔪᑎᒥᒍᑦ ᐃᓚᐅᔪᑦ, ᐊᒻᒪᓗ 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᖃᓄᖅ ᖃᓄᖅᑑᕈᑎᖏᓐᓂᒃ.  

 

ᓱᓕᓗ, ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐊᑐᐃᓐᓇᐅᕕᓖᑦ ᐅᑕᕿᑐᐃᓐᓇᖅᑐᑦ ᐃᓚᐅᔪᑦ ᑭᒃᑯᑐᐃᓐᓇᐃᑦ 

ᑐᓂᓯᔪᓐᓇᕐᒪᑕ ᐅᖃᐅᓯᒃᓴᖃᕝᕕᖕᒥᓐᓂᒃ ᖃᓄᑐᐃᓐᓇᖅ ᐅᑯᑎᒎᓇ ᑎᑎᕋᕆᐊᖓᖅᓯᒪᔪᑎᒍᑦ ᐅᕘᓇ (ᐅᐃᒍᖓᒍᑦ 

A−ᑯᑦ) ᖁᓪᓕᖅ ᐆᒻᒪᖁᓕᑎᕆᔨᒃᑯᖏᑦᑎᒍᑦ ᑐᒃᓯᕌᒨᖓᔪᓂᒃ ᐃᖃᓗᖕᓂ ᐃᑯᒪᖃᐅᑎᒃᓴᒥᒃ ᐱᓕᕆᐊᒃᓴᒨᖓᔪᓂᒃ 

ᐊᓪᓚᕕᖓᓐᓅᖅᑕᐅᓗᑎᒃ ᖃᐅᔨᓴᐅᑦ 3:00 ᐅᓐᓄᓴᒃᑯᑦ ᕿᑎᕐᒥᐅᑎᒍᑦ, ᓇᒡᒐᔾᔭᐅ ᐊᐅᒡᒍᓯ 6, 2013−ᒥ.   

 

ᑐᕌᑦᑎᓪᓗᓯᐅᒃ ᐃᓘᓐᓇᑎᒃ ᐅᖃᐅᓯᒃᓴᖃᕝᕕᓯ ᑐᓂᓗᒋᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑎᑎᕋᖅᕕᐊᓄᑦ 

ᓱᒃᑲᑦᑐᒃᑯᑦ (867) 983-2594 ᐅᕘᓇᓗᑭᐊᖅ ᖃᕆᑕᐅᔭᒃᑯᑦ info@nirb.ca. 

 

http://ftp.nirb.ca/04-GUIDES/02-OLD%20GUIDES/
http://ftp.nirb.ca/04-GUIDES/02-OLD%20GUIDES/
mailto:info@nirb.ca

ᖃᓄᑐᐃᓐᓇᖅ ᐊᐱᖁᑎᒃᓴᖃᕈᕕᑦ ᐅᑯᓄᖓᖓᔪᓂᒃ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᔭᖏᓐᓂᒃ 

ᐃᖃᓗᖕᓂ ᐃᑯᒪᖃᕈᑎᒃᓴᓂᒃ ᐱᓕᕆᐊᒃᓴᐅᔪᒪᔪᒨᖓᔪᓂᒃ, ᐅᖃᖃᑎᒋᓗᒍ ᐅᓇ Jaswir Dhillon, ᐊᕙᑎᓕᕆᔩᑦ, 

ᖃᕆᑕᐅᔭᒃᑯᑦ jdhillon@nirb.ca ᐅᖄᓚᐅᑎᒃᑯᓪᓘᓐᓃᑦ ᐅᕗᖓ (867) 983-4609. 

  

ᑎᑎᕋᖅᑐᖅ, 

 

 
ᕋᐃᐊᓐ ᐱᐅᕆ 

ᑐᑭᒧᐊᒃᑎᑦᓯᔨ 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ 

 

ᑎᑎᖃᑦ ᐊᔾᔨᖏᓐᓂᒃ ᐱᖃᑕᐅᔪᑦ:   

 Cal Clark, ᖁᓪᓕᖅ ᐆᒻᒪᖁᑎᓕᕆᔩᑦ ᑯᐊᐳᕇᓴᓐ 

 Dave Hohnstein, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 

 Bernie MacIsaac, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

 Jean Daniel Blouin, ᓄᓇᕗᑦ ᒐᕙᒪᑦ 

 Jeff Mercer, ᒐᕙᒪᑐᖃᒃᑯᑦ 

 Tracey McCaie,  ᒐᕙᒪᑐᖃᒃᑯᑦ 

 Elizabeth Patreau, ᐃᒪᕐᒥᐅᑕᓕᕆᔨᒃᑯᑦ 

 Rob Johnstone, ᓄᓇᒥᐅᑕᓕᕆᔨᒃᑯᑦ 

 John Clarke, ᓄᓇᒥᐅᑕᓕᕆᔨᒃᑯᑦ  

 Meighan Andrews, ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

 John Hussey, ᓄᓇᓕᐸᐅᔭᖓᓐᓂ ᐃᖃᓗᐃᑦ 

 

ᐃᓗᐊᓃᑦᑐᑦ:  ᐅᐃᒍᕐᓃᑦᑐᑦ A−ᒥ: ᑎᑎᕋᕆᐊᖓᖅᓯᒪᔭᑦ ᐊᑑᑎᓕᖅᐸᑕ ᑎᑎᕋᖅᓯᒪᔪᑦ ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᑦᑕ ᕿᒥᕐᕈᔭᖏᑦ ᐃᖃᓗᖕᓂ ᐃᑯᒪᖃᕈᑎᒃᓴᑦ ᐱᓕᕆᐊᒃᓴᖅ 

   

ᑐᕌᑦᑐᑦ (2): ᒥᓂᔅᑕᖓᓐᓄᑦ ᒐᕙᒪᑐᖃᒃᑯᑦ ᖃᓄᖅᑑᕈᑎᓂᒃ ᐱᔾᔪᑎᓖᑦ: ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᓐ 

ᐃᖃᓗᖕᓂ ᐃᑯᒪᖃᕈᑎᒃᓴᑦ ᐱᓕᕆᐊᒃᓴᖅ (ᔪᓚᐃ 5, 2013−ᒥ) 

 ᖃᓄᖅ ᐱᕙᓪᓕᐊᔭᐅᓂᐊᖅᑐᑦ ᑎᑎᖃᑦ ᐊᑑᑕᐅᓛᖅᑐᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ 

ᕿᒥᕐᕈᒍᑎᒃᓴᖏᑦ ᐃᖃᓗᖕᓂ ᐃᑯᒪᖃᕈᑎᒃᓴᑦ ᐱᓕᕆᐊᒃᓴᖅ 

mailto:jdhillon@nirb.ca

ᐅᐃᒍᖏᓐᓃᑦᑐᑦ A−ᒥ 

ᑎᑎᕋᕆᐊᖓᖅᓯᒪᔪᑦ ᐊᑑᑕᐅᓛᕈᒪᔪᓂᒃ ᐱᔾᔪᑎᓖᑦ ᐅᑯᐊ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᒋᐊᓕᖏᑦ 

ᐃᖃᓗᐃᑦ ᐃᑯᒪᖃᕈᑎᒃᓴᖓᓐᓂᒃ ᐱᓕᕆᐊᒃᓴᓕᕆᔪᑦ 

 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ (ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐅᕝᕙᓗᑭᐊᖅ ᑕᐃᔭᐅᕙᒃᑐᑦ ᐃᒫᑐᐃᓐᓇᖅ 

ᑲᑎᒪᔩᑦ) ᐅᑯᓂᖓ ᐋᕿᒃᓱᐃᓯᒪᔪᑦ ᑎᑎᕋᕆᐊᖓᖅᓯᒪᔪᓂᒃ ᐊᑑᑕᐅᔪᒪᔪᓂᒃ ᓇᓗᓇᐃᔭᖅᓯᒪᓪᓗᒋᑦ ᖃᓄᐃᑦᑐᑦ 

ᕿᒥᕐᕈᔭᖏᑦ ᐅᕗᖓᖓᔪᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᑦ (ᖁᓪᓕᒃᑯᑦ ᐅᕝᕙᓗᑭᐊᖅ ᓇᖕᒥᓂᓕᖕᓂᒃ ᑕᐃᔭᑦ) 

ᑐᒃᓯᕌᖅ “ᐃᖃᓗᖕᓂ ᐃᑯᒪᖃᐅᑎᒃᓴᐅᑉ” ᐱᓕᕆᐊᒃᓴᐅᓂᖓ. ᑎᑭᐅᑎᕕᐅᓛᕈᒪᔪᑦ ᐊᑑᑕᐅᓕᕈᓐᓇᕐᓗᑎᒃ 

ᓇᓗᓇᐃᔭᖅᑕᐅᓯᒪᔪᑦ ᖃᓄᑐᐃᓐᓇᖅ ᓱᕐᕋᐃᑐᐃᓐᓇᕆᐊᓖᑦ ᐊᒃᑐᐃᒍᑎᒃ ᐱᔪᑦ ᑐᒃᓯᕌᒥᒃ ᐱᓕᕆᐊᖑᔪᒪᔪᒥᒃ ᐊᒻᒪᓗ 

ᐊᑑᑎᓂᓖᑦ ᖃᓄᐃᑦᑐᑐᐃᓐᓇᐃᑦ ᐃᓗᓕᖏᑦ ᐊᒻᒪᓗ ᐃᓅᓯᕐᓅᖓᔪᑦ ᓄᓇᒥᐅᑕᑦ ᐊᒻᒪᓗ ᐃᓅᓯᕐᓅᖓᔪᑦ 

ᐊᕙᑕᓃᑦᑐᑦ. ᑎᑭᐅᑎᕕᐅᓛᕈᒪᔪᑦ ᒪᑯᓂᖓ ᐃᓚᓖᑦ ᑕᒡᕙᓂᓪᓚᕆᒃ ᐊᐅᓚᑕᑦ ᐱᓕᕆᕕᖕᒥ ᖃᖓᑐᐃᓐᓇᖅ 

ᐱᓕᕆᔪᖃᑦᑎᓪᓗᒍ, ᓇᓗᓇᐃᔭᖅᑕᐅᓯᒪᔪᑦ ᖃᓄᐃᑦᑐᓪᓚᕇᑦ ᐃᓗᓕᖏᑦ ᓄᓇᒥᐅᑕᑦ ᐊᒻᒪᓗ ᐃᓅᓯᕐᓅᖓᔪᑦ − 

ᑮᓇᐅᔾᔭᒃᓴᐅᑎᓄᑦ ᐊᕙᑕᓃᑦᑐᓂᒃ ᐱᓕᕆᔪᖃᑦᑎᓪᓗᒍ, ᐊᒻᒪᓗ ᓇᓗᓇᐃᔭᖅᑕᐅᓯᒪᔪᑦ ᖃᓄᐃᑦᑐᑦ ᐊᑑᑎᓂᓖᑦ 

ᓄᓇᒥᐅᑕᑦ ᐊᒻᒪᓗ ᐊᑑᑎᓂᓖᑦ ᐃᓅᓯᕆᔭᓅᖓᔪᑦ ᓇᖕᒥᓂᓖᑦ ᐅᖃᐅᓯᕆᒋᐊᖃᓛᖅᑕᖏᑦ ᐋᔩᖃᑕᐅᓗᑎᒃ 

ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ ᐊᑑᑕᐅᓕᖅᐸᑕ. 

 

ᐊᑑᑎᓗᒋᑦ ᑎᑭᐅᑎᔪᒪᔭᖏᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᕿᒥᕐᕈᔭᖏᑦ ᒪᓕᒃᑐᑦ ᐊᑑᑕᐅᖁᔭᐅᓯᒪᔪᓂᒃ 

ᐱᖁᔭᖅᑎᒍᑦ ᐅᑯᑎᒎᓇ ᐃᓚᖓᒍᑦ s. 12.5.2 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ, ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᑦ ᖁᓕᐅᒻᒪᑕ 10 ᐊᕙᑎᓕᕆᔾᔪᑎᑦ ᐅᓂᒃᑳᑦ ᑐᑭᖏᑦ ᐊᑑᑕᐅᒋᐊᓖᑦ, ᐊᒻᒪᓗ ᐱᓕᕆᕕᒃᓴᐅᔪᒪᔪᖅ ᑐᒃᓯᕌᑦ 

ᑐᓂᔭᐅᒋᐊᓖᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐅᕙᓂ ᐱᐅᕈᐊᕆ 25, 2013−ᒥ. 

 

1) ᖃᓄᐃᑦᑑᓪᓚᕆᐅᓂᖓ ᐱᓕᕆᕕᒃᓴᐅᑉ, ᐃᓚᒋᔭᐅᓪᓗᑎᒃ ᑐᒃᓯᕌᑦ ᐊᒻᒪᓗ ᐊᑑᑕᐅᒋᐊᓖᑦ ᐱᓕᕆᐊᒃᓴᒨᖓᔪᑦ 

 

ᐊᑑᑕᐅᔪᒪᔪᑦ ᐱᓕᕆᐊᖑᓗᑎᒃ ᑐᒃᓯᕌᑦ ᐱᓕᕆᕕᐅᔪᒪᔪᒧᑦ ᖃᓄᐃᑦᑐᑦ, ᐊᐅᓚᑦᓯᒍᑕᐅᓛᖅᑐᑦ, ᐊᑐᑕᐅᓕᖅᐸᑕᓗ, 

ᑐᓂᔭᐅᓯᒪᓕᖅᐸᑕ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐅᑯᓇᖔᖅᑐᑦ ᖁᓪᓕᖅ ᐆᒻᒪᖁᓕᑎᓕᕆᔨᒃᑯᑦ 

ᑯᐊᐳᕇᓴᒃᑯᑦ ᐅᕗᖓᖓᔪᑦ “ᐃᖃᓗᖕᓂ ᐃᑯᒪᖃᐅᑎᑦ” ᐱᓕᕆᐊᒃᓴᖅ ᐅᕙᓂ ᐱᐅᕈᐊᕆ 25, 2013−ᒥ, ᐊᒻᒪᓗ 

ᐊᑑᑕᐅᔪᒫᕐᓂᐊᖅᓱᑎᒃ ᑕᒡᕙᐅᓂᓕᒫᖓᓂ ᐱᓕᕆᕕᒃ. 

 

a. ᐱᓕᕆᕕᐅᔪᒪᔪᒥ ᑐᒃᓯᕌᒨᖓᔪᑦ ᑐᓴᒐᒃᓴᑦ ᓇᐃᓈᖅᓯᒪᔪᑦ 

 

ᐅᕙᓂ “ᐃᖃᓗᖕᓂ ᐃᑯᒪᖃᖅᕕᒃᓴᖅ” ᐱᓕᕆᕕᒃᓴᖅ ᑐᒃᓯᕌᖑᒻᒪᑦ ᐆᒻᒪᖁᑎᖃᕝᕕᒃᓴᖅ ᐃᑯᒪᖃᐅᑕᐅᓗᓂ 

ᐱᕙᓪᓕᐊᔭᐅᓛᖅᑐᖅ ᐃᑲᓃᑦᑐᖅ ᒥᒃᓴᐅᓴᒃᑐᖅ ᐃᒫᑎᒋ ᐅᙵᓯᖕᓂᖓ 30 ᑎᑭᓪᓗᒍ 60−ᒧᑦ ᑲᓚᒦᑕᐃᑦ ᐅᐊᖕᓇᖓᑕ 

ᐅᐊᓕᓂᐊᓂ ᓄᓇᓕᐸᐅᔭᖓᑦᑕ ᐃᖃᓗᐃᑦ ᒫᓂ ᓄᓇᖓᓂ ᕿᑭᖅᑕᓂ (ᐅᐊᖕᓇᖓᓂ ᕿᑭᖅᑖᓘᑉ). ᐱᓕᕆᕕᒃᓴᖅ 

ᐃᓚᖃᓪᓗᓂ ᒪᑯᓂᖓ ᓴᓇᔪᖃᓪᓗᓂ ᒪᕐᕉᓕᖓᔪᒥᒃ ᐆᒻᒪᖁᑎᖃᕝᕕᒃᓴᒥᒃ ᐃᑯᒪᖃᐅᒻᒥᒃ ᓄᓇᒥ ᐅᕙᓂ Jaynes Inlet 

ᑲᖏᖅᓱᖓᓂ ᐊᒻᒪᓗ ᒫᓂ Armshow ᐅᐊᖕᓇᖓᓂ ᓄᓇᐅᑉ, ᐃᒫᑎᒋ ᓴᙱᓂᖃᕋᔭᖅᑐᒥᒃ ᐅᖓᑕᓅᖏᑦᑐᖅ 14.6 

ᒪᐃᒐ ᐅᐊᑦᓂᒃ ᐊᒻᒪᓗ ᐃᒫᑎᒋ 8.8 ᒪᐃᒐ ᐅᐊᑦᓂᒃ.     

 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᓐ ᑐᒃᓯᕋᒻᒪᑕ ᒪᕐᕉᓕᖓᔫᖕᓂᒃ ᐱᕙᓪᓕᐊᑎᑕᐅᒐᔭᖅᑑᖕᓂᒃ, ᓯᕗᓪᓕᐅᑎᑕᐅᓗᑎᒃ 

ᓴᓇᔪᑦ ᓄᓇᒥ ᐅᕙᓂ Jaynes Inlet ᑲᖏᖅᓱᖓᓂ ᐃᑯᒪᖃᕈᑎᒃᓴᒥᒃ ᑭᖑᕐᖓᒍᑦ ᓴᓇᒐᔭᖅᑐᑦ ᐅᕙᓂ Armshow 

South ᐅᐊᖕᓇᖓᓂ ᑖᒃᓱᒪ ᓄᓇᐅᑉ. 

 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑐᒃᓯᕌᖓᓐᓂ ᐃᒪᐃᓕᖓᒻᒪᑕ ᐱᓕᕆᕕᒃᓴᖅ ᓴᓇᔭᐅᓕᖅᐸᑦ ᐃᒫᑎᒋ 

ᒥᒃᓴᐅᓴᒐᔭᖅᑐᑦ ᐊᑯᓂᐅᖃᑦᑕᕋᔭᖅᑐᑦ ᐊᕐᕌᒍᐃᑦ ᐱᖓᓱᑦ ᖄᖏᐅᑎᒐᐃᑉᐸᑕ ᐊᑑᑕᐅᖃᑦᑕᕐᓗᑎᒃ ᐃᓘᓐᓇᖏᓐᓄᑦ 

ᐱᓕᕆᕕᓕᒫᓄᑦ ᓄᓇᓂ ᐊᐅᓚᑕᐅᒍᓐᓇᕐᓂᐊᖅᑎᓪᓗᒋᑦ ᐊᕐᕌᒍᐃᑦ 40 ᐊᑑᑎᓂᖃᓪᓗᑎᒃ ᐊᒻᒪᓗ 

ᒪᑭᒪᔭᐅᑦᓯᐊᖃᑦᑕᕐᓗᑎᒃ ᐊᒻᒪᓗ ᐅᑎᖅᑎᑕᐅᔪᓐᓇᕐᓗᑎᒃ, ᐃᓂᖏᑦ ᐱᓕᕆᕖᑦ ᑕᐃᒪᓐᓇ ᓂᕆᐅᒋᔭᑦ ᑲᔪᓯᓂᖃᕋᔭᖅᑐᑦ 

ᐊᐅᓚᑕᐅᓕᖅᐸᑕ. ᑭᓯᒥᓕ, ᓇᓗᓇᐃᖅᓯᓯᒪᔪᖃᖏᑦᑐᖅ ᖃᖓᒃᑯᑦ ᒪᑐᔭᐅᒐᔭᕐᒪᖔᖅ ᑖᒃᑯᑎᒎᓇ ᑐᒃᓯᕌᑎᒍᑦ. 

ᐱᔭᕆᐊᑐᔪᑦ ᐊᖏᔫᑎᑦ ᒪᑭᒪᔭᐅᑦᓯᐊᖏᓐᓇᕆᐊᓖᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᒥᐊᓂᕆᔭᐅᓗᑎᒃ ᐱᓕᕆᕖᑦ 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 7 of 13 

 

ᐊᒻᒪᓗ ᑲᑐᔾᔨᖃᑎᒌᑦ ᒪᑭᒪᑦᓯᔩᑦ ᐱᓕᕆᕕᒃᓴᒨᖓᒻᒪᑕ ᑐᒃᓯᕌᒧᑦ ᐊᑑᑕᐅᓛᖅᑐᑦ ᐊᓂᒎᑎᒐᐃᑉᐸᑕ ᐊᕐᕌᒍᐃᑦ 10-15. 

ᐱᓕᕆᖃᑎᒌᑦ ᑲᑐᔾᔨᔪᑦ ᐋᕿᒃᓱᐃᒍᑎᓂᒃ ᐃᓂᒃᓴᖓᓂᒃ ᒪᑯᓂᖓ ᐃᓚᓖᑦ ᑐᓚᒃᑕᖅᕕᐅᖃᑦᑕᕋᔭᖅᑐᓂᒃ ᓄᓇᒧᑦ 

ᐅᓯᖃᑦᑕᐅᑎᓄᑦ, ᖃᖓᑕᔫᓄᑦ ᒥᕝᕕᒃᓴᐃᑦ, ᐊᖁᑎᒃᓴᐃᑦ ᓄᓇᒃᑯᑦ ᐊᒻᒪᓗ ᐊᖁᑎᒃᓴᖏᑦ ᐅᐊᔭᐃᑦ ᑎᑭᐅᑎᓯᒪᔪᑦ 

ᑖᒃᑯᓄᖓ ᐆᒻᒪᖁᓕᖃᕝᕖᑦ ᐃᓂᖏᓐᓄᑦ ᓄᓇᓕᐸᐅᔭᖓᓐᓂ ᐃᖃᓗᐃᑦ. 

 

ᐱᓕᕆᐊᒃᓴᐅᔪᒪᔪᒨᖓᔪᑦ ᑐᒃᓯᕌᓂ ᐃᒪᐃᓕᖓᒻᒪᑕ ᑎᑭᐅᑎᓯᒪᔪᑦ 90−ᓄᑦ ᐃᖃᓇᐃᔭᖅᑎᐅᓛᖅᑐ 

ᓴᓇᔭᐅᒋᐊᕐᖓᓕᖅᐸᑦ, ᐃᓚᒋᔭᐅᓪᓗᑎᒃ ᐃᖃᓇᐃᔭᖅᑏᑦ ᐱᔪᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂᒃ, ᐊᒻᒪᓗ 

ᓴᓇᔭᒃᓴᕈᖅᑕᐅᕙᓪᓕᐊᑎᓪᒍ ᐋᕿᒃᓱᐃᔩᑦ ᖃᓄᐃᓕᖓᓂᕆᓛᖅᑕᖓᓂᒃ, ᐊᒻᒪᓗ ᓴᓇᔭᐅᓕᖅᐸᑦ ᐃᓱᒪᑕᐃᑦ 

ᐊᖓᔪᖄᕆᔭᑦ ᐊᐅᓚᑦᓯᔩᑦ ᑲᓐᑐᕌᒃᑏᑦ ᐊᒻᒪᓗ ᓴᓇᔩᑦ ᖃᓄᑐᐃᓐᓇᖅ ᑲᓐᑐᕌᒃᑐᑦ. ᐊᐅᓚᑦᓯᔨᒋᔭᐅᓛᖅᑐᑦ 

ᐱᒋᐊᕐᖓᓕᖅᐸᑕ ᐸᕿᒃᓯᔨᖃᖃᑦᑕᕐᓗᑎᒃ ᐊᑕᐅᓯᕐᒥ ᐅᕝᕙᓗᑭᐊᖅ ᒪᕐᕉᓐᓂᒃ ᐃᖃᓇᐃᔭᐃᓐᓇᖅᑑᖕᓂᒃ 

ᐸᖅᑭᒃᓯᔨᖃᓪᓗᑎᒃ ᑕᐃᑲᓂ, ᐊᐅᓚᑕᐅᖃᑦᑕᓛᕐᒪᑕ ᓄᓇᒥ ᐅᖓᓯᒃᑐᒥ ᐱᔪᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑦᑕ ᐃᓱᒪᑕᖃᕝᕕᖓᓂᒃ ᐊᖓᔪᖄᒃᑯᕕᖓᓂᒃ ᐃᖃᓗᖕᓂ. ᐊᕐᕌᒍᑕᒫᑦ ᒪᑭᒪᑦᓯᐊᕋᓗᐊᕐᒪᖔᑕ ᑕᒡᕙᓃᑦᑐᑦ 

ᖃᐅᔨᓴᖅᑕᐅᖃᑦᑕᕐᓗᑎᒃ ᖃᐅᔨᓴᖅᑎᓄᑦ ᑲᑐᔾᔨᔪᓄᑦ ᑕᐃᒪᓐᓇᐃᑐᖅᑕᓕᖕᓂᒃ ᖃᐅᔨᒪᓂᖃᓪᓚᕆᒃᑐᓄᑦ, ᐃᓚᒋᔭᐅᓗᓂ 

ᐊᑦᑕᓈᕿᑦᑕᐃᓕᔾᔪᑎᑦ ᖄᒥᒌᒃᑯᑎᓃᑦᑐᑦ, ᓴᓇᔭᐅᓯᒪᔪᒥ, ᐊᐅᓚᐅᓯᕆᔩᑦ ᐊᒻᒪᓗ ᐅᐊᔭᒨᖅᑐᓂᒃ ᓴᓇᔩᑦ. ᐊᖏᔫᑎᑦ 

ᒪᑭᒪᑦᓯᒍᑏᑦ ᐊᒻᒪᓗ ᐋᖀᒋᐊᕈᑎᓂᒃ ᐃᖃᓇᐃᔭᖅᑏᑦ ᑲᑐᔾᔨᔪᑦ ᓴᓇᖃᑦᑕᕐᓗᑎᒃ ᐊᒻᒪᓗ ᓴᓇᕐᕈᑎᓕᕆᔾᔪᑎᓂᒃ 

ᒫᓐᓇᕐᓂᑕᓂᒃ ᑲᒪᔩᑦ ᐊᒻᒪᓗ ᑕᒪᒃᑯᓄᖓᖓᔪᑦ ᐋᕿᒃᓱᖅᑕᐅᓕᖅᐸᑕ ᐊᑑᑕᐅᒐᔭᖅᑐᑦ ᑲᔪᓯᑎᑕᐅᓗᑎᒃ ᐊᑕᐅᓯᖅ 

ᑕᕿᖅ.  

 

b. ᐱᓕᕆᕕᒃᓴᒦᑦᑐᑦ ᐃᓗᓕᖏᑦ 

 

i) ᐅᕙᓂ Jaynes Inlet ᑲᖏᖅᓱᖓᓂ 

 

ᓴᓇᔩᑦ ᐃᒡᓗᓕᐅᖅᑐᑦ, ᐊᐅᓚᑦᓯᔪᑦ, ᓄᖃᖅᑎᑕᐅᒃᐸᑕ ᐃᒫᑎᒋ ᓴᖏᓂᓕᖕᓂᒃ 10-ᓂᒃ ᑎᑭᓪᓗᒍ 14.6−ᑯᓄᑦ 

ᒪᐃᒐ ᐅᐊᑦ ᐃᓂᖓ ᓯᕐᓗᐊᖅ ᐊᐅᓚᐅᑎᖃᐅᑦ ᐃᑯᒪᖃᐅᑦ ᒪᑯᓂᖓ ᐱᑕᖃᕋᔭᖅᑐᖅ:  

 ᖃᓄᐃᓪᓗᐊᕐᓂᖓ 30 ᒦᑕᐃᑦ ᖁᒻᒧᑦ ᐳᖅᑐᓂᖓ ᐃᒥᖅᑕᓕᒃ ᓯᓚᒻᒧᑦ ᑰᒃᑐᖅ ᖁᓚᓃᑦᑐᖅ 

ᑕᓯᐅᑉ; 

 ᖁᐊᖅᑎᑕᒐᐅᓗᓂ ᖄᖓ ᐊᒻᒪᓗ ᓴᓇᔭᐅᓯᒪᓂᖓ; 

 5.7 ᑲᓛᒦᑕᒥᒃ ᑕᑭᓂᓕᒃ ᖄᖓᒍᑦ; 

 ᐊᐅᓚᐅᑎᖃᕝᕕᒃ ᒪᕐᕉᖕᓂᒃ ᓴᖏᓂᓖᖕᓂᒃ Pelton (ᑕᒪᕐᒥᒃ ᓴᖕᖏᓂᓖᖕᓂᒃ ᐃᒫᑎᒋ 5 

ᑎᑭᓂᓗᒍ 7.5 ᒪᐃᒐ ᐅᐊᑦᓂᒃ). ᐊᐅᓚᐅᑎᖃᕝᕕᒃ ᑲᑕᖃᓪᓗᓂ ᒪᑐᐃᓲᒥᒃ ᑰᒃᑐᒥᒃ ᐃᒥᕐᒥᒃ 

ᐊᐅᔭᐅᑎᓪᓗᒍ; 

 3.2 km ᑲᓚᒦᑕᓂᒃ ᑕᑭᓂᓕᒃ ᑰᒃᑐᖅ ᐊᐅᓚᐅᑎᑕᓕᒃ ᐊᒃᐸᓯᒃᑐᒦᑦᑐᖅ ᑕᓯᖅ ᐅᑭᐅᒥ. ᓯᓚᒻᒧᑦ 

ᑰᓲᖅ ᑕᐃᒫᒃ ᓴᓇᔭᐅᓯᒪᖕᒪᑦ ᐆᒻᒪᖁᑎᖓ; 

 ᑕᐃᒪᖓᓕᒫᖅ ᐊᐅᓚᑦᓯᔨ ᐃᓂᖃᑦᑎᑕᐅᓗᓂ, ᓴᓐᓇᕕᖃᓪᓗᓂ ᐊᒻᒪᓗ ᓴᓇᔩᑦ ᐃᓂᖃᑦᓯᐊᕐᓗᑎᒃ 

ᐅᓪᓕᕕᖏᓐᓂ; 

 ᓄᓇᒃᑯᑦ ᐊᖁᑎᑕᖃᓪᓗᓂ ᐊᐅᓚᐅᓯᖅᕕᖕᒨᖓᔪᒥᒃ ᑎᑭᐅᑎᓯᒪᔪᒥᒃ ᑐᓚᒃᕕᖕᒧᑦ. 

 

ii) ᐅᕙᓂ Armshow South−ᒥ 

 

ᓴᓇᔭᐅᓯᒪᔪᖅ ᓄᓇᒥ, ᐊᐅᓚᑦᓯᕕᒃ ᐊᒻᒪᓗ ᓄᖃᖅᑎᑕᐅᓕᖅᐸᑕ ᐃᒪᐃᓪᓗᐊᖅᑐᑦ 6 ᑎᑭᐅᑎᓯᒪᔪᑦ 8.8 ᒪᐃᒐ 

ᐅᐊᑦ ᐊᐅᓚᐅᑎᒃᑯᕕᒃ ᒪᑯᓂᖓ ᐱᑕᓕᒃ: 

 25 m ᒦᑕᐃᑦ ᖁᑦᓯᖕᓂᓕᒃ ᖄᒥᒌᒃᑯᑦ ᑕᓯᕐᒨᖓᔪᖅ ᖁᓪᓕᕐᒥ; 

 5.96 ᑲᓚᒦᑕᐃᑦ ᖃᖓᒍᑦ ᓄᓇᐅᑉ; 

 ᐊᐅᓚᐅᓯᖃᕝᕕᒃ ᒪᕐᕉᓐᓂᒃ ᓴᙱᓂᓕᖕᒥᒃ ᐃᒫᒃ Pelton (ᑕᒪᕐᒥᒃ ᓴᖕᓂᓕᖕᓂᒃ 3 ᑎᑭᐅᑎᓯᒪᔪᓂᒃ 

ᐃᒫᒃ 4.4 ᒪᐃᒐ ᐅᐊᓂᒃ). ᐊᐅᓚᐅᑎᖃᕝᕕᒃ ᐅᒃᑯᐊᓕᒃ ᒪᑐᐃᓲᒥᒃ ᐊᖁᑖ ᐃᒥᐅᑉ ᑰᒃᑐᖅ 

ᐊᐅᔭᐅᑎᓪᓗᒍ; 

 0.6 ᑲᓚᒦᑕᓂᒃ ᑕᑭᓂᓕᒃ ᑰᒃᑐᒥᒃ ᐱᔪᒥᒃ ᐊᐅᓚᐅᑎᖃᐅᒻᒥᒃ ᐊᒃᐸᓯᒃᑐᒦᑦᑐᖅ ᐅᑭᐅᒥ. ᐊᖁᑖᑦ 

ᓴᓇᔭᐅᓯᒪᔪᖅ ᓈᒻᒪᒐᔭᖅᑐᖅ ᐃᓂᒋᔭᐅᓗᓂ ᐆᒻᒪᖁᒻᒧᑦ ᐊᕙᒻᒧᑦ; 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 8 of 13 

 

 ᑕᐃᒪᖓᓕᒫᖅ ᐊᐅᓚᑦᓯᔨ ᐃᓂᖃᑦᑎᑕᐅᓗᓂ, ᓴᓐᓇᕕᑕᖃᓪᓗᓂ ᐊᒻᒪᓗ ᐃᓂᖃᓪᓗᑎᒃ ᓴᓇᔩᑦ 

ᑕᒡᕙᓂ; 

 ᐊᖁᑦ ᓄᓇᒥ ᐊᐅᓚᐅᑎᖃᕝᕕᖕᒧᑦ ᓄᓇᐅᑉ ᓯᓈᓄᑦ ᐅᓯᓕᖅᑐᖅᕕᖕᒧᑦ. 

 

iii) ᐃᖕᒥᒃᑰᓕᖓᐅᖅᑐᓂᒃ ᐱᑕᖃᓪᓗᓂ ᐋᕿᒃᓯᒪᔭᓂᒃ ᐊᒻᒪᓗ ᐃᓚᒍᑕᖃᓪᓗᑎᒃ 

 

 ᓴᓇᔭᐅᓯᒪᔪᓂᒃ ᐱᑕᖃᓪᓗᓂ, ᐊᐅᓚᑦᓯᒍᑎᓂᒃ ᐊᒻᒪᓗ ᒪᑐᔭᐅᓕᖅᐸᑦ ᓂᐅᕋᐃᕕᒃ ᐅᓯᔨᓄᑦ ᑕᒪᕐᒥᒃ 

ᐅᕙᓃᑦᑐᓂᒃ Jaynes Inlet ᐅᕙᓂᓗ Armshow South−ᒥ; 

 ᐅᓯᔭᐅᖃᑦᑕᕐᓗᑎᒃ ᓴᓇᕐᕈᑎᑦ, ᓱᓇᒃᑯᑖᑦ ᐊᒻᒪᓗ ᐅᖅᓱᐊᓗᐃᑦ ᓴᓇᔪᖃᓕᖅᐸᑦ (ᐃᒪᐅᑎᓪᓗᒍ) 

 ᓴᓇᔪᖃᓕᖅᐸᑦ ᐊᒻᒪᓗ ᒪᑐᔭᐅᓕᖅᐸᑦ ᓄᓇᒥ ᐊᓪᓕᕋᖓ ᓯᕐᓗᐊᒃᑯᕕᒃ ᓴᓇᕐᕈᑎᓄᑦ ᐊᒻᒪᓗ ᓱᓇᒃᑯᑖᓄᑦ 

ᑕᒪᕐᒥᒃ ᐃᑲᓃᑦᑐᑦ Jaynes Inlet ᐅᕙᓂᓗ Armshow South ᓄᓇᒥ; 

 ᓴᓇᔪᖃᓕᖅᐸᑦ ᐊᒻᒪᓗ ᒪᑐᔭᐅᓕᖅᐸᑦ ᓄᓇᒥ ᐊᖁᑎᑦ ᓴᓇᔪᖃᑦᑎᓪᓗᒍ ᐊᐅᓚᑦᓯᔪᖃᑦᑎᓪᓗᒍᓗ ᐅᑯᓇᓂ 

Jaynes Inlet ᐊᒻᒪᓗ Armshow South−ᒥ ᓄᓇᒥ; 

 ᓴᓇᕐᕈᑎᑦ ᑐᒃᓯᕌᑦ ᑕᒡᕗᖓᖅᑕᐅᓛᖅᑐᑦ ᓄᓇᒧᑦ ᓴᓇᔪᖃᓕᖅᐸᑦ ᐃᓚᒋᔭᐅᓗᑎᒃ ᒪᑯᐊ ᖁᓕᒥᒎᓖᑦ, 

ᖃᒧᑕᐅᔭᐃᑦ ᐃᖃᓇᐃᔭᖅᑎᓄᑦ ᐃᖏᕐᕋᔾᔪᑎᑦ, ᐅᔭᖃᓂᒃ ᓯᖃᓪᓖᕕᒃ ᐃᑰᑕᖅᑐᓄᑦ, ᓴᓕᒎᑎᑦ, ᐅᓯᔾᔪᑎᑦ, 

ᖄᖅᑎᑦᓯᒍᑎᑦ, ᓄᓇᓯᐅᑏᑦ ᐅᓯᔩᑦ ᐊᒻᒪᓗ ᓇᕿᑎᕈᑎ ᓯᖃᓪᓖᑎᑦ; 

 ᓴᓇᔪᖃᑦᑎᓪᓗᒍ, ᐊᐅᓚᑦᓯᔪᖃᑦᑎᓪᓗᒍᓗ, ᒪᑐᔭᐅᓕᖅᐸᑦ ᕿᓚᒥᒃᑯᑦ ᐃᓄᖃᕈᓐᓇᖅᑐᖅ 75-ᓂᒃ ᐊᓯᓂ 

ᓄᓇᓕᒋᔭᖅ ᓴᓂᐊᓂ ᓄᓇᖓᑕ ᓯᓈᓂ Jaynes Inlet ᐊᒻᒪᓗ ᖃᖏᖅᓱᖓᓂ ᒪᕐᕉᓐᓂᒃ ᑰᒃᑕᓕᒃ 

ᓴᓇᔪᖃᑦᑎᓪᓗᒍ ᐅᑯᓇᓂ Jaynes Inlet ᐅᒻᒪᓗ ᐅᕙᓂ Armshow South−ᒥ ᓄ ᓇᒥ. ᕿᓚᒥᒃᑯᑦ 

ᐊᓯᓂ ᓄᓇᓕᒋᔭᒥ ᒪᑯᐊ ᐃᓚᒋᔭᐅᓗᑎᒃ: 

 ᓯᕐᓗᐊᖅ ᐃᒫᑎᒋ ᒥᒃᓴᐅᓴᒃᑐᓂᒃ 50,000 ᓕᑕᓂᒃ ᐅᖅᓱᐊᓗᒃᑕᓖᑦ ᑕᒪᕐᒥᒃ ᓴᓇᔪᖃᓕᕋᐃᑉᐸᑦ 

ᐊᐅᔭᒃᑯᑦ. ᐊᐅᓚᐅᑎᑦ (400,000 ᓖᑕᐃᑦ) ᒑᓴᓖᑦ ᐊᖁᑖ (100,000 ᓖᑕᐃᑦ) ᐴᖃᓪᓗᓂ 

ᐃᑭᐊᕐᒥᓕᖕᒥᒃ ᒪᕐᕉᓕᖓᔪᒥᒃ ᐊᑭᓐᓇᖓ ᐅᖅᓱᐊᓗᖃᐅᑎᓂᒃ ᖃᖓᑕᔫᒧᑦ (41,000 ᓖᑕᐃᑦ) 

ᖃᑦᑕᐅᔭᐃᑦ ᐃᓂᖓᑦ; 

 ᐊᒃᑕᖅᕕᒃ ᖁᖅᑕᑯᓂᒃ ᐃᓂᖃᓪᓗᓂ ᐃᒪᐃᓪᓗᐊᖅᑐᒥᒃ (15 cubic ᒦᑕᓂᒃ ᐅᑉᓗᖅ ᐊᑕᐅᓯᖅ 

(m3/ᐅᑉᓗᖅ) ᐊᑐᖃᑦᑕᕐᓗᑎᒃ ᐃᓗᐃᒃᑲᓐᓂᒃ ᖁᖅᑕᑯᒃᑯᕕᖕᓂᒃ ᓴᓗᒻᒪᖅᓴᐃᑎᓕᖕᓂᒃ; 

 ᐊᒃᑕᑯᑦ ᐃᒦᑦ ᐊᑐᖅᑕᐅᓂᑯᑦ ᖃᐅᑕᒫᑦ (6 m3/ᐅᑉᓗᖅ) ᐃᑰᑕᕈᑎᒥᓂᕐᓂᒡᓗ ᐃᒥᕐᓂᒃ (1 

m3/ᐅᑉᓗᖅ) ᐃᒻᒪᑎᓐᓃᑦ ᓴᓗᒻᒪᓴᖅᑕᐅᖃᑦᑕᕐᓗᑎᒃ ᖁᖅᑕᑯᓄᑦ ᓴᓗᒻᒪᖅᓴᐅᑎᓄᑦ ᐅᕝᕙᓗᑭᐊᖅ 

ᐃᓂᖏᑦ ᐴᖏᑦ ᐊᒻᒪᓗ ᓄᓇᒥᒃ ᐊᐅᓪᓚᖅᑎᑕᐅᕙᒡᓗᑎᒃ ᐊᓯᐊᓄᑦ ᓄᓇᐅᑉ; 

 ᐊᐅᓚᑕᐅᓂᖏᑦ ᓯᑎᔫᑎᑦ ᐊᒃᑕᑯᑦ ᐃᑭᑦᓯᕕᒃ ᐊᓯᓂ ᓄᓇᓕᒋᔭᒥ ᐊᒻᒪᓗ ᐅᓯᔭᐅᖃᑦᑕᕐᓗᑎᒃ 

ᐃᖃᓗᖕᓄᑦ ᐊᒃᑕᖅᑕᐅᓗᑎᒃ. 

 ᐃᒥᖃᕈᑏᑦ ᐃᑲᓂ Jaynes Inlet−ᒥ ᐊᒻᒪᓗ ᐅᕙᓂ Armshow South−ᒥ ᐊᐅᓚᐅᑎᖃᐅᑦ ᐃᑯᒪᖃᐅᑦ 

ᑰᒃᑐᒥ ᐃᒫᑎᒋ ᓂᕆᐅᒋᔭᑦ ᐊᑐᖅᑕᐅᕙᒡᓗᑎᒃ 765,000 m3/ᐅᑉᓗᖅ ᖃᐅᑕᒫᑦ; 

 ᓴᓇᔪᖃᑦᑎᓪᓗᒍ, ᐊᐅᓚᑦᓯᔪᖃᑦᑎᓪᓗᒍ, ᒪᑐᔭᐅᓕᖅᐸᑦ ᓴᙱᓂᓕᒃ ᐃᒫᒃ 69 kV ᐅᐊᔭᐃᑦ ᐊᖁᑖᑦ 

ᒥᒃᓴᐅᓴᒃᑐᓂᒃ 84 km ᑕᑭᓂᓕᒃ, ᐅᕙᖔᖓᔪᖅ ᐊᐅᓚᐅᑎᖃᐅᒻᒥᒃ ᐅᕙᖓᑦ Jaynes Inlet ᐃᑯᖓ 

ᖃᓂᒋᔭᖓᓄᑦ ᐊᐅᓚᐅᑎᖃᐅᒻᒧᑦ ᖃᓂᒋᔭᖓᓄᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᐊᐅᓚᐅᑎᖃᐅᑎᓪᓚᕆᖓᓄᑦ ᐃᖃᓗᖕᓂ. ᐊᖁᑖ ᐊᕙᒻᒧᑦ ᐃᑯᖓᖓᓗᓂ Armshow River ᑰᖓᓄᑦ 

ᓴᓂᐊᓂ ᐊᐅᓚᐅᑎᖃᐅᒻᒧᑦ ᐃᑲᓂ Armshow South−ᒥ ᐊᒻᒪᓗ ᐃᑯᖓᖓᓪᓗᓂ ᐊᖁᑖ 

ᑐᒃᓯᕌᖑᓯᒪᔪᒧᑦ ᐃᑲᓂ Jaynes Inlet ᓄᓇᖓᓄᑦ ᑎᑭᐅᑎᓯᒪᓗᓂ ᐃᖃᓗᖕᓄᑦ; 

 ᓴᓇᔪᖃᑐᐃᓐᓇᕆᐊᓕᒃ, ᐊᐅᓚᑦᓯᕕᐅᓗᓂ ᐊᒻᒪᓗ ᒪᑐᔭᐅᒃᐸᑎᒃ ᑕᒪᕐᒥᒃ ᒥᑦᑕᕖᒃ ᐅᑯᓇᓂ Jaynes 

Inlet−ᒥ ᐊᒻᒪᓗ Armshow South−ᒥ ᐃᓂᖏᑦ ᒥᕝᕕᐅᖃᑦᑕᓚᐅᖅᑎᓪᓗᒋᑦ ᖃᖓᑕᔫᓄᑦ ᐃᓴᕈᓕᖕᓄᑦ 

ᓴᓇᔩᑦ ᐊᑐᖅᑕᖏᓐᓂᒃ ᐊᒻᒪᓗ ᐊᐅᓚᑦᓯᑎᓪᓗᒋᑦ ᐱᓕᕆᔪᖃᑦᑎᓪᓗᒍ. 

 

iv) ᕿᒪᒃᑕᐅᓕᖅᐸᑕ, ᒪᑐᔭᐅᒃᐸᑦ ᐊᒻᒪᓗ ᓄᓇ ᓴᓗᒻᒪᓴᖅᑕᐅᓗᓂ 

 

ᐊᓱᐃᓪᓛᒃ ᐱᓕᕆᕕᒃ ᓄᖃᖅᑎᑕᐅᓗᓂ ᒪᑐᔭᐅᓕᖅᐸᑦ, ᖁᓪᓕᒃᑯᑦ ᑐᒃᓯᕋᑦᑐᑦ ᒪᑯᓂᖓ:  

 ᐃᓘᓐᓇᑎᒃ ᐅᑯᐊ ᖁᓚᓃᑦᑐᑦ ᐃᓗᓕᖏᑦ ᐲᔭᖅᑕᐅᒐᔭᖅᑐᑦ ᐊᒻᒪᓗ ᓅᑕᐅᓗᑎᒃ; 

 ᐃᒥᖅᑕᖅᕕᐅᑉ ᐊᖁᑖ ᓯᒥᒃᑕᐅᒐᔭᖅᑐᖅ; 

 ᖄᒥᒌᒃᑯᑦ ᓴᓇᔭᐅᓯᒪᔪᖅ ᐲᔭᖅᑕᐅᒐᔭᖅᑐᖅ ᐊᒻᒪᓗ ᓄᓇ ᓱᕐᕋᒃᑕᐅᓯᒪᔪᖅ ᐅᑎᖅᑎᑕᐅᓗᓂ 

ᓯᕗᕐᖓᒍᑦ ᐱᕙᓪᓕᐊᑎᑦᓯᕕᐅᓚᐅᖅᑎᓐᓇᒍ ᑕᐃᒪᐃᑦᑑᓂᕐᒪᑦ; 

 ᐲᔭᖅᑕᐅᓕᖅᐸᑦ ᐊᑑᑕᐅᔪᓐᓃᕐᓗᑎᒃ ᐊᐅᓚᐅᑎᖃᕝᕕᒃ ᒪᑯᐊ ᑲᒪᒋᔭᐅᒐᔭᖅᑐᑦ: 

o ᐲᔭᖅᑕᐅᓗᑎᒃ ᐅᐊᔭᖃᕝᕖᑦ ᐊᒻᒪᓗ ᐊᐅᓚᐅᑏᑦ ᓴᓇᕐᕈᑎᑦ; 

o ᓴᓇᔭᒥᓃᑦ ᓇᐸᔪᑦ ᐊᑦᑕᑎᖏᑦ ᐲᔭᖅᑕᐅᓗᑎᒃ; 

o ᐊᒃᑕᑯᑦ ᐅᕝᕙᓗᑭᐊᖅ ᓱᓇᑐᐃᓐᓇᐃᑦ ᐱᐅᓕᔭᐅᓗᑎᒃ ᐅᑎᖅᑎᑕᐅᔪᓐᓇᕐᒪᑕ ᖃᓄᑐᐃᓐᓇᖅ 

ᐊᑑᑎᓂᖃᕈᓐᓇᖅᑐᑦ ᓴᕕᕋᔭᐃᑦ ᐊᒻᒪᓗ ᐊᓯᖏᑦ ᓴᓇᔭᐅᓯᒪᔪᑦ ᓱᓇᑐᐃᓐᓇᐃᑦ. 

 ᐃᓘᓐᓇᑎᒃ ᐃᒋᑕᑦ ᓱᓇᑐᐃᓐᓇᐃᑦ ᐊᒃᑕᖅᑕᐅᓗᑎᒃ ᓴᐅᔭᐅᓗᑎᒃ ᓄᓇᐅᑉ ᐃᓗᐊᓄᑦ ᐅᕝᕙᓗᑭᐊᖅ 

ᓅᑕᐅᓗᑎᒃ ᓄᓇᐅᑉ ᐊᓯᐊᓄᑦ ᑕᐃᒪᓐᓇᐃᑦᑐᓂᒃ ᐃᒋᑦᓯᕕᖕᓄᑦ; 

 ᐃᓚᖏᑦ ᓄᓇᐅᑉ ᐃᓗᐊᓃᑦᑐᑦ ᖁᐊᖅᑎᑕᐅᓂᑯᑦ ᑐᙵᕕᕕᓃᑦ ᐃᒡᓗᓄᑦ ᓱᕐᕋᒃᑕᐅᖏᓪᓗᑎᒃ 

ᕿᒪᒃᑕᐅᑐᐃᓐᓇᕆᐊᓖᑦ ᑕᐃᒪᐃᓕᖓᑎᓪᓗᒋᑦ ᐲᔭᖅᑕᐅᒐᓗᐊᖅᐸᑕ ᓱᕐᕋᐃᒐᔭᕐᒪᑕ ᓄᓇᒦᑦᑐᑦ 

ᐊᑦᑕᓇᓚᕿᖁᓇᒍ ᓱᕐᕋᐃᒐᖁᓇᒍ ᐊᕙᑕᓃᑦᑐᓂᒃ ᐅᕝᕙᓗᑭᐊᖅ ᓄᓇᒥᒃ ᖃᓄᑐᐃᓐᓇᖅ 

ᐊᑐᖃᑦᑕᖅᑐᓄᑦ.  

 

2. ᓂᕆᐅᒋᔭᑦ ᖃᓄᐃᑦᑐᑦ ᓄᓇᒥᐅᑕᑦ ᐊᒻᒪᓗ ᐃᓅᓯᕐᓅᖓᔪᑦ − ᑮᓇᐅᔾᔭᒃᓴᐅᑎᒃᓴᑦ ᓱᕐᕋᐃᔪᑦ ᐱᔪᑦ ᐱᓕᕆᕕᖕᒥᒃ 

 

ᕿᒥᕐᕈᔭᐅᓗᑎᒃ ᖃᓄᐃᑦᑐᑦ ᓱᕐᕋᐃᑐᐃᓐᓇᕆᐊᓖᑦ ᓄᓇᒥᐅᑕᓂᒃ ᐊᒻᒪᓗ ᐃᓅᓯᕐᓅᖓᔪᑦ − ᑮᓇᐅᔾᔭᒃᓴᐅᑎᑦ 

ᓱᕐᕋᒃᑕᐅᒃᐸᑕ ᑐᒃᓯᕋᖅᓯᒪᔪᓄᑦ ᐱᓕᕆᕕᓕᖕᓄᑦ ᐃᓗᓕᕆᔭᑦ ᐊᒻᒪᓗ ᐊᐅᓚᑕᓄᑦ ᐅᑯᐊ ᖁᓛᓂ ᐅᖃᐅᑕᐅᕋᑖᖅᑐᑦ 

ᑎᑎᕋᖅᓯᒪᔭᑦ ᐅᑯᐊ ᐊᑖᓂ ᐃᖕᒥᑯᐊᖅᑎᓪᓗᒋᑦ. ᐊᑑᑕᐅᓛᕈᒪᔪᑦ ᓱᕐᕋᐃᑐᐃᓐᓇᕆᐊᓖᑦ ᐱᔪᑦ ᐱᓕᕆᕕᖕᒨᖓᔪᑦ, 

ᐊᐅᓚᑕᓂᒃ ᐱᔪᑦ, ᐊᑑᑕᐅᔪᓂᒃ ᐊᕙᑖᓂ ᐊᒻᒪᓗ ᐃᓅᓯᕐᓅᖓᔪᑦ - ᑮᓇᐅᔾᔭᒃᓴᐅᑎᓄᑦ ᑕᒪᒃᑯᐊ 

ᐅᔾᔨᕆᔭᐅᑦᓯᐊᕆᐊᓖᑦ ᖃᓄᖅ ᐊᑑᑕᐅᖃᑦᑕᕐᓂᖏᑦ ᖃᖓᐅᓕᕋᐃᒻᒪᑦ ᐊᒻᒪᓗ ᓇᒧᑦ ᐅᖓᓯᖕᓂᓕᖕᓄᑦ 

ᑎᑭᐅᑎᕙᒃᑐᑦ ᑭᒡᓕᖓᓅᖓᔪᑦ ᐊᒻᒪᓗ ᓴᕿᐅᒪᔭᐅᒋᐊᓖᑦ ᐱᔾᔪᑎᓖᑦ ᑕᒪᒃᑯᓄᖓᖓᔪᓂᒃ ᖃᐅᔨᒪᔭᐅᒋᐊᓖᑦ 

ᐱᔪᓂᒃ ᑭᒡᓕᑦᓯᐊᓂᖅᑎᓂᒃ ᐊᑐᐃᓐᓇᐅᕕᖕᓂᒃ ᐊᒻᒪᓗ ᐃᓕᖁᓯᕐᓅᖓᔪᑦ ᖃᐅᔨᒪᔭᑦ ᐱᐅᓯᕐᒥᒍᑦ. 

 

a. ᓯᓚᑐᐃᓐᓇᐅᑉ ᖃᓄᐃᑦᑑᓂᖓ; 

b. ᓯᓚᐅᑉ ᓱᕐᕌᓂᖓ ᐊᒻᒪᓗ ᓯᓚᓐᓂᐊᕈᑏᑦ ᐃᓚᒋᓕᐅᔾᔭᐅᓗᑎᒃ ᓯᓚᐅᑉ ᓱᕐᕋᐸᓪᓕᐊᓂᖓᓅᖓᔪᑦ;  

c. ᑐᓴᖅᓴᑦ ᐱᕙᓗᐃᑦ ᐊᒻᒪᓗ ᐃᒥᐊᔪᑦ; 

d. ᓄᓇᐅᑉ ᐱᐅᓯᖅᓱᕐᓂᖓ ᐊᕙᑖ, ᒪᑯᐊ ᐃᓚᒋᔭᐅᓗᑎᒃ: 

i) ᓄᓇᑐᐃᓐᓇᕐᒥᐅᑕᑦ ᐱᐅᓯᖅᓱᖅᑐᑦ; 

ii) ᓄᓇᐅᑉ ᖃᓄᐃᓕᖓᓂᖏᑦ ᐊᒻᒪᓗ ᐃᔾᔪᐃᑦ ᓯᕐᒦᑦ ᓄᓇᔭᐃᑦ; 

iii) ᓄᓇᐅᑉ ᐃᓗᐊ ᖁᐊᖑᐃᓐᓇᖅᑐᖅ ᐊᒻᒪᓗ ᓄᓇᐅᑉ ᐊᑦᑕᓇᖏᓐᓂᖓ. 

e. ᓄᓇᐅᑉ ᖃᓄᐃᓕᖓᓂᖓ ᐃᓚᒋᔭᐅᓗᑎᒃ ᒪᑯᐊ ᐋᔩᕈᑕᐅᑎᓪᓗᒋᑦ ᓄᓇᓕᕆᓗᑎᒃ ᐊᒻᒪᓗ ᓄᓇᐅᑉ 

ᖃᓄᐃᑦᑑᓂᖓᓂᒃ ᐊᔾᔨᒌᖏᑦᑑᑎᓂᒃ ᐱᑕᓕᒃ ᓱᕐᕋᐃᔪᓐᓇᖅᑐᓂᒃ; 

f. ᓄᓇᒥ ᐃᒪᖅᑕᓕᓕᒫᑦ ᐊᖁᑎᖏᑦ ᓇᒧᖔᖓᓂᖏᑦ ᐱᐅᓯᖅᓱᖅᑐᑦ (ᐃᓚᒋᔭᐅᓗᓂ ᖃᓄᐃᑦᑑᓂᖓ 

ᓱᕐᕋᒃᑕᐅᓯᒪᖏᑦᑐᖅ ᐃᒥᖅ) ᐊᒻᒪᓗ ᐋᔩᕈᑕᐅᓗᑎᒃ ᐃᒦᑦ ᓇᒧᑦ ᑐᕌᖓᓂᖏᑦ ᓇᒧᑦ ᐱᐅᓯᖅᓱᖅᑐᑦ; 

g. ᓄᓇᐅᑉ ᐃᓗᐊᓂ ᐃᒥᖅᑕᓕᒃ ᐊᒻᒪᓗ ᓄᓇᐅᑉ ᖃᖓᓂ ᐃᒦᑦ ᖃᓄᐃᑦᑑᓂᖏᑦ; 

h. ᐃᒥᑦᓯᐊᕙᖕᒥᐅᑦ ᐃᒪᕐᒥᐅᑕᑦ ᐊᕙᑕᓃᑦᑐᑦ, ᒪᑯᐊ ᐃᓚᒋᔭᐅᓗᑎᒃ: 

i) ᐃᒪᕐᒥᐅᑕᑦ ᐃᓂᒥᓃᑦᑐᑦ ᐱᐅᓯᖅᓱᖅᑐᒥ 

ii) ᐃᒥᑦᓯᐊᕙᒃ ᐃᒥᖅ 

iii) ᐃᒥᐅᑉ ᐃᖄᑕ ᖃᓄᐃᑦᑑᓂᖓ 

iv) ᐃᒪᕐᒥᐅᑕᑦ ᐆᒻᒪᐅᔪᓐᓇᖅᑐᑦ ᐆᒪᔪᐃᓪᓗ ᐃᓚᒋᔭᐅᓪᓗᑎᒃ ᒪᑯᐊ ᐃᖃᓗᐃᑦ ᓇᓪᓕᐊᑦ 

ᓇᓗᓇᐃᔭᖅᓯᒪᔭᑦ ᐃᖃᓗᓕᕆᔾᔪᑎᑦ ᒪᓕᒐᖅᑎᒍᑦ, ᐃᒪᕐᒥᐅᑕᑦ ᒥᑭᔫᑎᕈᓗᐃᑦ, ᐃᖃᒻᒥᐅᑕᑦ 

ᕿᒥᕐᓗᖃᖏᑦᑐᑦ ᐊᒻᒪᓗ ᐊᓯᖏᑦ ᐃᒪᕐᒥᐅᑕᑦ ᐆᒪᔪᕈᓗᐃᑦ ᒥᑭᔫᑎᑦ 

v) ᐱᑕᓖᑦ ᐃᓂᒋᔭᑦ ᐃᓚᒋᔭᐅᓗᑎᒃ ᒪᑯᐊ ᐃᖃᓗᓖᑦ ᓇᓗᓇᐃᖅᓯᒪᔭᑦ ᐃᖃᓗᓕᕆᔾᔪᑎᑦ ᒪᓕᒐᖅᑎᒍᑦ 

vi) ᓂᐅᕐᕈᑎᓕᕆᔾᔪᑎᑦ, ᐊᒻᒪᓗ ᐃᖃᓪᓕᐊᖅᑏᑦ ᐃᓱᒪᐃᓐᓇᕿᓪᓗᑎᒃ ᐃᖃᓗᒃᑕᐅᕙᒃᑐᑦ ᐊᒻᒪᓗ 

ᐊᓐᓇᐅᒪᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᖃᓗᓖᑦ ᑐᑭᖏᑦ ᐋᕿᒃᓯᒪᔭᑦ ᐃᖃᓗᓕᕆᔾᔪᑎᓂ ᒪᓕᒐᕐᓂ 

i. ᓄᓇᑐᐃᓐᓇᕐᒥ ᐱᕈᑉᐸᒃᑐᑦ; 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 10 of 13 

 

j. ᓄᓇᒥᐅᑕᒃᓴᔭᓄᑦ ᐃᓂᒋᔭᑦ ᐆᒪᔪᓄᑦ ᐊᒻᒪᓗ ᐆᒪᔪᑦ ᐅᑎᖅᑕᖅᕕᒋᕙᒃᑕᖏᑦ ᐆᒪᔪᖅᑕᓖᑦ ᓄᓇᐃᑦ, ᒪᑯᐊ 

ᐃᓚᒋᔭᐅᓪᓗᑎᒃ: 

i) ᓄᓇᒥᐅᑕᑦ ᐆᒪᔪᑦ ᐊᒫᒪᒃᑕᐅᓲᑦ ᕿᑐᕐᖓᒥᓐᓄᑦ ᐃᓚᒋᔭᐅᓪᓗᑎᒃ ᒪᑯᐊ ᑐᒃᑐᑦ ᐅᑎᓲᑦ ᐃᓂᒥᓐᓄᑦ 

ᐱᓱᓕᕋᐃᒻᒪᑕ ᓇᓪᓕᐊᓐᓄᕋᖅᓱᑎᒃ ᐊᒻᒪᓗ ᖃᓄᖅ ᐱᐅᓯᖏᑦ, ᐅᒥᖕᒪᐃᑦ, ᖃᕝᕖᑦ, ᓇᓄᐃᑦ ᐊᒃᑕᐃᑦ, 

ᓇᓄᓪᓚᕇᑦ, ᐊᒪᕈᐃᑦ, ᐆᒪᔪᐃᓪᓗ ᐃᓚᖏᑦ ᓴᕿᕋᔪᖏᑦᑐ ᐊᒃᑐᖅᑕᐅᖃᑕᐅᑐᐃᓐᓇᕆᐊᓖᑦ 

ᓱᕈᖅᑎᕆᔪᓐᓇᖅᑐᓄᑦ (ᐃᓚᒋᔭᐅᓪᓗᑎᒃ ᐆᒪᔪᓐᓇᖅᑐᓕᒫᑦ ᖁᒃᓴᓇᕐᓂᐅᓴᔪᒨᖓᔪᑦ); 

ii) ᐱᔾᔪᑎᓖᑦ ᐆᒪᔪᓕᒫᓄᑦ ᐸᓚᕈᑎᒃᓴᑦ ᓱᕐᕋᐃᓗᐊᖁᓇᒋᑦ ᐊᖁᑎᖏᓐᓂᒃ ᐊᒻᒪᓗ ᐃᑳᖅᕕᒋᕙᒃᑕᖏᓐᓂᒃ 

ᓄᓇᒃᑯᑦ, ᐃᓚᒋᔭᐅᓪᓗᑎᒃ ᒪᑯᐊ: 

k. ᑎᖕᒥᐊᑦ, ᑎᖕᒥᐊᖅᑕᓖᑦ, ᐃᓚᒋᔭᐅᓪᓗᑎᒃ ᒪᑯᐊ: 

i) ᑎᖕᒥᐊᖅᐸᐃᑦ;  

ii) ᑎᖕᒥᐊᑦ ᑐᓛᓲᑦ;  

iii) ᑎᖕᒥᐊᑦ ᐃᒫᓅᓲᑦ. 

l. ᐆᒪᔪᑦ ᐳᐃᔩᑦ ᐃᓂᖓᑦ ᐊᕙᑖ, ᐃᓚᒋᔭᐅᓪᓗᑎᒃ ᒪᑯᐊ: 

i) ᑕᕆᐅᖅ ᐃᒪᖅ ᓇᒥᓕᒫᖅ 

ii) ᐃᒪᕕᖕᒨᖓᔪᖅ ᑕᕆᐅᑉ ᐃᒪᖓ 

iii) ᐃᒫᓄᑦ ᓯᑎᔫᑎᓄᑦ ᑭᕕᕕᐅᓲᖅ ᖃᓄᐃᑦᑑᓂᖓ 

iv) ᑕᕆᐅᕐᒥᐅᑕᓄᑦ ᐆᒪᔪᓄᑦ ᐃᓂᒋᔭᖅ ᐃᓚᒋᔭᐅᓪᓗᑎᒃ ᒪᑯᐊ ᐃᖃᓗᐃᑦ, ᐃᖃᒻᒥᐅᑕᑦ ᐆᒪᔪᑦ 

ᐱᕈᖅᑐᐃᓪᓗ 

v) ᑕᕆᐅᕐᒥᒃ ᐃᒪᖅᑕᓕᒃ 

vi) ᑕᕆᐅᕐᒥᐅᑕᑦ ᓂᕐᔪᑎᑕᓕᒃ 

vii) ᓂᐅᕐᕈᑎᓕᕆᓂᕐᒧᑦ ᐊᑑᑕᐅᕙᒃᑐᑦ, ᐃᓱᒪᐃᓐᓇᕿᔪᓄᑦ ᓇᔪᖅᑕᐅᓲᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᐃᖃᓪᓕᐊᖅᕕᖏᑦ ᑐᑭᖏᑦ ᓇᓗᓇᐃᔭᖅᓯᒪᔭᑦ ᐃᖃᓗᓕᕆᔾᔪᑎᑦ ᐱᖁᔭᑦ  

m. ᐃᓅᓯᕐᓅᖓᔪᓂᒃ − ᑮᓇᐅᔾᔭᒃᓴᐅᑎᑦ ᐱᔾᔪᑎᓖᑦ, ᐃᓚᒋᔭᐅᓪᓗᑎᒃ ᒪᑯᐊ: 

i) ᑮᓇᐅᔾᔭᒃᓴᐅᑎᒃᓴᓂᒃ ᐱᕙᓪᓕᐊᔪᓕᕆᔾᔪᑕᐅᔪᓐᓇᖅᑐᑦ ᐱᕕᒃᓴᐃᑦ; 

ii) ᐃᖃᓇᐃᔮᖅᑖᖅᕕᒃᓴᐃᑦ; 

iii) ᐃᓕᓐᓂᐊᕈᑎᒃᓴᑦ ᐊᒻᒪᓗ ᓴᓇᒋᐅᖅᓴᐅᑎᒃᓴᑦ ᐃᓕᓴᕐᓯᓐᓈᑦ; 

iv) ᑲᓐᑐᕌᒃᒍᑎᑦ ᐊᒻᒪᓗ ᐱᓕᕆᕕᖁᑎᓕᖕᓄᑦ ᐱᕕᒃᓴᐃᑦ; 

v) ᐃᓐᓄᐸᓪᓕᐊᔪᑦ ᖃᑦᓯᐅᓂᖏᑦ ᐅᓄᖅᓯᕙᓪᓕᐊᔪᑦ; 

vi) ᐊᑑᑎᓂᓖᑦ ᑮᓇᐅᔾᔭᒃᓴᐅᑎᑦ ᐊᒻᒪᓗ ᐲᔭᐃᔨᒃᑯᑎᒍᑦ (ᑖᒃᓰᔭᕈᑎᑦ, ᐅᑎᖅᕕᐅᒍᑎᑦ, ᐊᓯᖏᓪᓗ 

ᖃᓄᐃᑦᑐᑐᐃᓐᓇᐃᑦ). 

n. ᐃᓕᖁᓯᕐᓅᖓᔪᓂᒃ ᐊᐅᓚᑦᓯᒍᑎᑦ ᐊᒻᒪᓗ ᖃᐅᔨᒪᔭᐅᓯᓐᓇᖅᑐᑦ ᐱᖁᓯᕐᒥᒍᑦ ᐃᓚᒋᔭᐅᓪᓗᑎᒃ ᒪᑭᐊ:  

i) ᓄᓇᐅᑉ ᐊᑐᖅᑕᐅᓂᖓ; 

ii) ᓂᖀᑦ ᐊᓐᓇᐅᒪᐅᑕᐅᔪᓐᓇᖅᑐᑦ;  

iii) ᐅᖃᐅᓯᓕᕆᓂᖅ; 

iv) ᐃᓕᖁᓯᕐᓅᖓᔪᑦ ᐊᒻᒪᓗ ᓂᐅᕐᕈᑎᓕᕆᔾᔪᑎᓅᖓᔪᓂᒃ ᐊᓐᓇᐅᒪᐅᑎᖃᓐᓂᖅ ᑖᕗᖓᒃᑲᓐᓂᖅ. 

o. ᐃᓕᖁᓯᕐᓅᖓᖏᑦᑐᓂᒃ ᓄᓇᒥᒃ ᐊᑐᕈᑎᑦ ᐊᒻᒪᓗ ᐊᑐᐃᓐᓇᐅᔪᓂᒃ ᐊᑐᕈᑎᑦ; 

p. ᐃᑦᑕᕐᓂᑕᑦ ᐊᑐᐃᓐᓇᑦ ᒪᑯᐊ: 

i) ᐃᑦᑕᕐᓂᑕᖅᑕᓖᑦ; 

ii) ᓄᓇᒋᔭᐅᖃᑦᑕᖅᑐᒥᓃᑦ ᓯᕗᓪᓕᖅᐹᓄᑦ ᐃᓄᖕᓄᑦ ᑕᐃᒪᖓᕐᓂᑕᑦ; 

iii) ᐃᓕᖁᓯᕐᓅᖓᔪᓂᒃ ᐱᑕᓖᑦ ᓄᓇᐃᑦ. 

q. ᐃᓅᓯᕐᓅᖓᔪᓂᒃ ᖃᓄᐃᓐᓇᖏᑦᑐᓂᒃ ᐊᒻᒪᓗ ᒪᑭᒪᑦᓯᐊᕈᑎᒃᓴᖏᑦ ᓄᓇᓖᑦ, ᐃᓚᒋᔭᐅᓗᑎᒃ ᒪᑯᐊ: 

i) ᐊᑕᐅᓯᕐᒨᒐᓗᐊᖅ ᐃᓄᖕᒧᑦ ᐊᒻᒪᓗ ᓄᓇᓕᖕᓂ ᒪᑭᒪᑦᓯᐊᕈᑎᒃᓴᑦ ᖃᓄᐃᓐᓇᖏᑦᑐᑦ; 

ii) ᐃᓚᒌᑦ ᕿᑐᕐᖓᕇᑦ ᐊᒻᒪᓗ ᓄᓇᓕᖕᓅᖓᔪᑦ ᐊᑑᑕᐅᓂᖏᑦ ᖃᓄᑐᐃᓐᓇᖅ. 

r. ᓄᓇᓖᑦ ᖃᓄᐃᓐᓇᖏᑦᑐᑦ ᐊᑦᑕᑎᖏᑦ ᐊᒻᒪᓗ ᑐᕌᑦᑐᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᕆᔭᑦ ᐱᔨᑦᓯᕋᐅᑎᑦ; 

s. ᖃᓄᐃᓐᓇᖏᑦᑐᑦ, ᐊᑦᑕᓇᑦᑕᐃᓕᔾᔪᑏᓪᓗ ᐃᓚᒋᔭᐅᓪᓗᑎᒃ ᐃᖃᓇᐃᔭᖅᑐᓕᕆᔾᔪᑎᑦ ᐊᒻᒪᓗ ᑭᒃᑯᓕᒫᓄᑦ 

ᐊᑦᑕᓈᕿᑕᐃᓕᔾᔪᑎᑦ; 

t. ᕿᒻᒪᑯᑦ ᐊᒻᒪᓗ ᐊᑕᐅᑦᓯᒃᑰᓚᔪᑦ ᐱᓕᕆᐊᖑᑎᓪᓗᒋᑦ ᓇᒥᑐᐃᓐᓇᖅ ᓱᕐᕋᐃᔪᓐᓇᖅᑐᑦ 

u. ᑭᒡᓕᖏᓐᓅᖓᔪᑦ ᓄᓇᐃᑦ ᓱᕐᕋᒃᑕᐅᓯᒪᔪᑦ.  

3. ᖃᓄᐃᑦᑐᑦ ᓂᕆᐅᒋᔭᐅᓯᓐᓇᖅᑐᑦ ᓱᕐᕋᐃᒐᔭᖅᑐᑦ ᐊᕙᑖᓂᒃ ᐱᔪᓂᒃ ᐱᓕᕆᕕᒃᓴᒥᒃ 

 

ᐊᑑᑎᓂᖃᓐᓂᖏᑦ ᕿᒥᕐᕈᔾᔪᑎᑦ ᒪᑯᐊ ᐃᓚᒋᔭᐅᓗᑎᒃ ᓯᕗᕐᖓᒍᑦ ᓂᕆᐅᒋᔭᐅᓯᓐᓇᖅᑐᑦ ᖃᔨᒪᔭᐅᓯᓐᓇᕐᒪᑕ 

ᓱᕐᕋᐃᑐᐃᓐᓇᕆᐊᓖᑦ ᐅᑭᐅᖅᑕᖅᑑᑉ ᐊᕙᑖᓂᒃ ᐱᓕᕆᔪᖃᓕᖅᐸᑦ ᐊᒻᒪᓗ ᐱᓕᕆᔪᖃᓐᓂᓕᒫᖓᓂ, 

ᐃᓚᒋᔭᐅᓪᓗᑎᒃ ᒪᑯᓄᖓᖓᔪᑦ ᓱᕐᕋᐅᑕᐅᒐᔭᖅᑐᑦ: 

 

a. ᓯᓚ ᐊᒻᒪᓗ ᓱᕐᕌᓂᖓ ᐃᓚᒋᔭᐅᓪᓗᓂ ᓯᓚᐅᑉ ᓱᕐᕋᐸᓪᓕᐊᓂᖓ; 

b. ᓄᓇᐅᑉ ᐃᓗᐊᓂ ᖁᐊᖑᓐᓇᖅᑐᖅᑕᓕᒃ; 

c. ᓄᓇᒥᒃ ᓱᕐᕋᐃᒐᔭᖅᑐᑦ ᐱᓕᕆᔪᖃᓕᖅᐸᑦ ᐊᑦᑕᓇᕋᔭᖅᑐᑦ ᐃᓚᒋᔭᐅᓪᓗᑎᒃ ᒪᑯᐊ ᓄᓇ ᐊᔾᔨᒌᖏᑦᑐᒥᒃ 

ᓯᑐᖃᖅᑕᖃᓕᖅᐸᑦ ᓯᕕᖓᓂᖃᓕᖅᐸᑦ ᐊᐅᓚᓂᖓ, ᓱᕐᕋᒃᑕᐅᒃᐸᑦ ᐅᕝᕙᓗᑭᐊᖅ ᓄᓇ ᐊᐅᒃᐸᑦ 

ᖁᐊᖑᐃᓐᓇᖅᑐᖅ, ᓄᓇᐅᑉ ᐃᓗᐊᓂᒃ ᐱᔪᖅ ᖁᐊᖅ ᖃᕝᕙᖅᐸᑦ ᓯᓚᒻᒧᐊᕐᓗᓂ, ᐊᒻᒪᓗ ᓂᓚᒃ ᓯᑯᐊᖅ 

ᓱᕐᕋᒃᑕᐅᒃᐸᑦ; 

d. ᓄᓇᓗ ᑲᑕᒐᖅᑎᑕᐅᒃᐸᑦ ᐱᐅᓯᖅᓱᖅᑐᖅ; 

e. ᐃᒻᒪᑎᖅᐸᑦ, ᐅᓕᑎᑕᐅᓗᓂ; 

f. ᐊᑲᐃᓪᓕᖅᑐᖃᑉᐸᑦ ᓈᒻᒪᖏᑦᑐᓂᒃ ᓄᓇᒨᖓᔪᒥᒃ ᓱᕐᕋᑦᑐᖃᑉᐸᑦ. 

 

4. ᐱᕙᓪᓕᐊᔭᐅᓂᐊᖅᑐᑦ  ᓇᖕᒥᓂᓖᑦ  ᑐᒃᓯᕌᖏᑦ ᐊᑑᑕᐅᓛᕈᒪᔪᑦ ᐃᓚᒋᔭᐅᓗᑎᒃ ᒪᑯᐊ ᖃᓄᐃᑦᑐᑐᐃᓐᓇᐃᑦ 

ᐊᑑᑕᐅᔪᒫᕐᓂᐊᖅᑐᑦ ᓇᓪᓕᐅᒃᑯᒫᑦ, ᓱᕐᕋᐃᒌᒃᑯᑎᒃᓴᒫᑦ ᐊᒻᒪᓗ ᐸᓚᕈᑎᒃᓴᑦ ᓱᕐᕋᐃᓗᐊᖁᓇᒋᑦ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᖃᓄᐃᑦᑐᑐᐃᓐᓇᐃᑦ ᐊᑑᑕᐅᒐᔭᖅᑐᑦ 

ᑐᐊᕕᕐᓇᖅᑐᖃᓕᕐᓂᖅᐸᑦ ᓇᓪᓕᐅᒃᑯᒫᑦ ᐸᕐᓇᑕᐅᓯᒪᔭᕇᖅᑐᑦ ᐅᕝᕙᓗᑭᐊᖅ ᖁᒃᓴᓇᖅᑐᓂᒃ ᐊᐅᓚᑦᓯᒍᑎᒃᓴᒫᑦ 

ᐊᑲᐃᓪᓕᖅᑐᖃᖁᓇᒋᑦ ᐊᒻᒪᓗ ᐸᓚᕋᔭᖁᓪᓗᒋᑦ ᓱᕐᕋᐃᒐᔭᖅᑐᑦ ᖃᓄᐃᓕᔪᖃᓐᓂᖅᐸᑦ ᑐᒃᓯᕌᖑᓯᒪᔪᒥᒃ 

ᐱᓕᕆᕕᖕᒥᒃ ᐊᒻᒪᓗ ᐊᐅᓚᑕᓂᒃ. ᐅᑯᐊ ᓯᕗᕐᖓᒍᑦ ᐋᕿᓱᖅᓯᒪᔭᑦ ᐸᕐᓇᑕᐅᓯᒪᓪᓗᑎᒃ ᐊᑑᑎᓂᖃᕈᓐᓇᕆᐊᓖᑦ 

ᐊᕗᖓᑲᓪᓚᒃ, ᖃᓄᐃᑦᑐᓄᒃ ᓇᒥ ᐊᑑᑕᐅᔪᒫᕐᓂᐊᖅᑐᑦ, ᐱᓕᕆᔪᖃᓐᓂᓕᒫᖓᓂ. ᑖᒃᑯᐊ ᐸᕐᓇᑕᐅᓯᒪᔪᑦ 

ᐊᑑᑎᓂᖃᓛᕐᒪᑕ ᐊᑲᐅᓈᖅᓯᒪᓗᑎᒃ ᖃᖓᐅᑎᓪᓗᒍ ᐊᑑᑕᐅᒐᔭᖅᑐᑦ ᐊᒻᒪᓗ ᓇᒧᖓᖓᔪᓄᑦ ᐊᕙᑕᓅᖓᔪᓄᑦ 

ᐅᖓᓯᒃᑐᒧᑦ ᑭᒡᓕᖓᓅᖓᔪᓄᑦ ᐊᒻᒪᓗ ᖃᐅᔨᒪᔭᐅᒋᐊᖃᒻᒪᑦ ᐱᔭᐅᓗᑎᒃ ᑭᒡᓕᑦᓯᓂᐊᖅᑎᓄᑦ 

ᖃᐅᔨᓴᖅᑎᓪᓚᕆᓐᓂᒃ ᐱᔪᓂᒃ, ᐊᑑᑕᐅᑦᓯᐊᓲᓂᒃ ᓈᒻᒪᓛᓂᒃ ᐊᒻᒪᓗ ᐃᓕᖁᓯᕐᓅᖓᔪᓂᒃ, ᐃᓚᖃᓪᓗᑎᒃ 

ᐊᒥᒐᖏᑦᑐᓂᒃ ᒪᑯᓄᖓᖓᔪᓂᒃ: 

 

a. ᑐᐊᕕᕐᓇᖅᑐᖃᓕᖅᐸᑦ ᐊᒻᒪᓗ ᑯᕕᔪᖃᓐᓂᖅᐸᑦ ᒪᐅᖓᑐᐃᓐᓇᖅ ᓴᓗᒻᒪᖅᓴᐃᒍᑎᒃᓴᑦ; 

b. ᖁᒃᓴᓇᖅᑐᑦ ᑭᓱᑐᐃᓐᓇᐃᑦ ᓱᓇᒃᑯᑖᓂᒃ ᐊᐅᓚᑦᓯᒍᑎᒃᓴᑦ; 

c. ᐱᕈᓗᐊᕿᔪᖃᑉᐸᑦ ᐊᒻᒪᓗ ᓴᓇᕐᕈᑎᑦ ᓯᖁᒥᓐᓂᖅᐸᑕ; 

d. ᐱᖁᔭᖅᑎᒍᑦ ᐊᑑᑕᐅᔭᕆᐊᓖᑦ; 

e. ᐸᓚᕈᑎᒃᓴᒫᑦ ᐊᑑᑕᐅᒐᔭᖅᑐᑦ ᐱᓕᕆᔾᔪᑕᐅᓗᑎᒃ. 

 

5. ᐱᕙᓪᓕᐊᑎᑦᓯᒍᑎᒃᓴᖏᑦ ᓇᖕᓂᓖᑦ ᑐᒃᓯᕌᖏᑦ ᐊᑑᑕᐅᒐᔭᖅᑐᑦ ᓈᒻᒪᓛᑦ ᐊᑐᑎᓂᓖᑦ ᐱᓕᕆᕕᒃᓴᒨᖓᔪᑦ, 

ᖃᓄᐃᑦᑐᑦ ᐃᓱᒪᒃᓴᖅᓯᐅᕈᑎᒃᓴᑦ ᑐᓂᔭᐅᓯᒪᔪᑦ ᓄᓇᓖᑦ ᐅᖃᐅᓯᒃᓴᖃᕝᕕᖏᓐᓄᑦ ᐊᒻᒪᓗ ᓄᓇᑎᒍᑦ 

ᐊᕕᒃᑐᖅᓯᒪᔪᓂᐊᓅᖓᔪᑦ ᐊᑑᑕᐅᖔᕈᒪᒐᔭᖅᑐᑦ ᐊᑑᑎᓂᖃᕋᔭᕐᓂᖏᑦ ᐊᑑᑕᐅᓕᖅᐸᑕ ᒪᓕᒃᑕᐅᒐᔭᖅᑐᑦ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᐱᕙᓪᓕᐊᓂᖃᑦᑎᓪᓗᒋᑦ ᓇᖕᒥᓂᓖᑦ ᑐᒃᓯᕌᖏᑦ 

ᐊᑑᑎᒐᔭᖅᑕᖏᑦ ᓈᒻᒪᓛᑦ ᐊᑑᑎᓂᖏᑦ ᐱᔪᑦ ᐱᓕᕆᕕᒃᓴᒥᒃ, ᐊᒻᒪᓗ ᐃᓚᖃᓪᓗᑎᒃ ᒪᑯᓂᖓ, ᑭᓯᐊᓂ 

ᐊᒥᒐᖅᑐᖃᑦᑎᓐᓇᒍ ᐊᑐᑕᐅᒐᔭᖅᑐᓂᒃ: 

 

a. ᐅᑎᖅᑎᑦᓯᒍᑎᑦ ᐊᒻᒪᓗ ᑮᓇᐅᔾᔭᒃᓴᐅᑎᒃᓴᑦ;  

b. ᐋᓐᓂᐊᔪᖃᓕᕐᓂᖅᐸᑦ ᓇᓪᓕᐊᒃᑯᒫᑦ;  

c. ᑎᒥᒋᔭᓅᖓᔪᑦ ᖃᓄᐃᓐᓇᖏᑦᑐᑦ ᐊᒻᒪᓗ ᐃᓅᓯᖃᑦᓯᐊᕈᑎᑦ ᒪᑭᒪᑦᓯᐊᕈᑎᑦ; 

d. ᐃᖃᓇᐃᔭᖅᑐᓕᕆᔾᔪᑎᑦ;  

e. ᐃᓕᓐᓂᐊᖅᑐᓕᕆᔾᔪᑎᑦ ᐊᒻᒪᓗ ᓴᓇᒋᐅᖅᓴᐅᑎᓕᕆᔾᔪᑎᑦ ᐃᓕᓐᓂᐊᓯᓐᓇᕈᑎᑦ;  

f. ᓄᓇᒥᒃ ᐊᑐᕈᑎᑦ ᓄᓇᓕᕆᔾᔪᑎᑦ;  

g. ᑲᓐᑐᕌᒃᒍᑏᑦ ᐊᒻᒪᓗ ᐱᓕᕆᕕᖁᑎᓖᑦ ᐃᖃᓇᐃᔭᕈᑎᒃᓴᓂᒃ ᐱᕕᒃᓴᖃᕝᕕᖏᑦ;  

h. ᖃᓄᑐᐃᓐᓇᖅ ᐱᔾᔪᑎᓖᑦ ᑲᖑᓇᖅᑐᓕᕆᔾᔪᑎᑦ ᐱᔪᑦ ᐃᓄᐃᑦ ᓄᓇᖃᖅᑳᖃᐅᑕᐅᓯᒪᔪᓄᑦ ᐊᖏᕈᑎᑦ.  

 

6) ᐊᑑᑕᐅᔪᑦ ᐱᕙᓪᓕᐊᓂᖃᑦᑎᓪᓗᒋᑦ ᓇᖕᒥᓂᓖᑦ ᑐᒃᓯᕌᑦᑐᑦ ᐅᑎᖅᑎᑦᓯᒍᑎᒃᓴᓂᒃ ᐊᑑᑎᒍᒪᒐᔭᖅᑕᒥᓐᓂᒃ 

ᓱᕐᕋᐃᔪᖃᑉᐸᑦ ᐱᔪᓂᒃ ᐱᓕᕆᕕᖕᒥᒃ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᐱᕙᓪᓕᐊᓂᖃᑦᑎᓪᓗᒋᑦ ᓇᖕᒥᓂᓖᑦ ᑐᒃᓯᕌᖏᑦ 

ᐅᑎᖅᑎᑦᓯᒍᑎᒃᓴᒫᑦ ᐊᑑᑕᐅᖁᒐᔭᖅᑕᖏᑦ ᐃᓚᐅᖃᑕᐅᔪᑦ ᐱᓕᕆᕕᖕᒥᒃ ᐱᔪᓂᒃ ᓱᕐᕋᐃᔪᖃᓐᓂᖅᐸᑦ ᐃᓚᒋᔭᐅᓗᑎᒃ 

ᐃᓘᓐᓇᑎᒃ ᑲᖑᓇᖅᑐᓕᕆᔾᔪᑎᓅᖓᖏᑦᑐᑦ ᐊᒻᒪᓗ ᐃᓗᓕᖏᑦ ᐊᒃᑐᐊᔪᑦ ᖃᓄᑐᐃᓐᓇᖅ ᐃᓄᖕᓅᖓᔪᑦ 

ᐊᒃᑐᖅᑕᐅᓂᖏᑦ ᐊᒻᒪᓗ ᐊᖏᕈᑎᓅᖓᔪᑦ ᓄᓇᑖᖃᑕᐅᓯᒪᔪᓄᑦ ᐊᑑᑕᐅᒐᔭᖅᑐᑦ ᐊᑑᑕᐅᒐᔭᕐᒪᑕ ᓈᒻᒪᓛᑦ 

ᐊᑑᑎᓂᖏᑦ ᐱᔪᑦ ᐱᓕᕆᕕᒃᓴᒥᒃ ᓱᕐᕋᐃᔪᖃᓐᓂᖅᐸᑦ ᐱᔪᓂᒃ ᐱᓕᕆᕕᖕᒥᒃ. 

 

7) ᖃᓄᑐᐃᓐᓇᖅ ᓱᕐᕌᔪᖃᖏᒃᑲᓗᐊᕐᒪᖔᖅ ᒥᐊᓂᖅᓯᒍᑏᑦ ᐱᓕᕆᔾᔪᑎᑦ ᑐᒃᓯᕌᖏᑦ ᓇᖕᒥᓂᓖᑦ 

ᓇᓗᓇᐃᔭᖅᓯᒪᑦᓯᐊᕆᐊᓖᑦ ᐊᒻᒪᓗ ᐊᐅᓚᑕᐅᓂᖏᑦ ᓄᓇᒥᐅᑕᓅᖓᔪᑦ ᐊᒻᒪᓗ ᐃᓅᓯᕐᓄᑦ ᐊᒃᑐᐊᔪᑦ 

ᑮᓇᐅᔾᔭᒃᓴᐅᑎᒃᓴᑦ ᐊᑑᑕᐅᔪᒪᔪᑦ ᓱᕐᕋᐃᑐᐃᓐᓇᕆᐊᓖᑦ ᐱᔾᔪᑕᐅᑎᓪᓗᒋ ᐱᔪᓂᒃ ᐱᓕᕆᕕᖕᒥᒃ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᖃᓄᐃᑦᑐᑐᐃᓐᓇᐃᑦ ᐱᓕᕆᔾᔪᑎᑦ ᓴᕿᐊᔭᐅᓗᑎᒃ 

ᐋᕿᓱᖅᑕᐅᒐᔭᖅᑐᑦ ᖃᐅᔨᓴᕈᑕᐅᖃᑦᑕᕋᔭᖅᑐᑦ ᖃᓄᖅ ᓱᕐᕌᔪᖃᒻᒪᖔᖅ ᓱᕐᕋᐃᑐᐃᓐᓇᕆᐊᓕᖕᓂᒃ ᓄᓇᒥᐅᑕᓂᒃ 

ᐊᒻᒪᓗ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᓄᓪᓗ ᐊᒃᑐᐃᒃᐸᑕ ᑕᐃᒪᐃᑎᑕᓂᒃ ᐱᔪᓂᒃ ᑐᒃᓯᕌᖑᓯᒪᔪᓂᒃ ᐱᓕᕆᕕᖕᒥᒃ 

ᐊᒻᒪᓗ ᐊᐅᓚᑕᓂᒃ.  

 

8) ᓄᓇᓕᕆᔾᔪᑎᑦ, ᐃᒥᓕᕆᔾᔪᑎᑦ, ᐊᓯᖏᓐᓅᖓᔪᓂᒡᓗ ᐊᑐᐃᓐᓇᖃᕝᕕᖏᑦ ᓇᖕᒥᓂᓖᑦ ᐃᓱᒫᓗᒐᐃᔭᖅᑕᐅᓯᒪᔪᑦ 

ᐅᕝᕙᓗᑭᐊᖅ ᕿᓂᖅᑐᑦ ᐊᑑᑕᒍᒪᒐᔭᖅᑐᓂᒃ ᐃᓱᒫᓗᒐᔭᐃᒍᑎᓂᒃ ᓯᕗᕐᖓᒍᑦ ᐃᓂᓪᓚᒃᓴᐅᑎᑦ 

 

ᐊᑑᑕᐅᒐᔭᖅᑐᑦ ᐱᓕᕆᕕᒃᓴᒨᖓᔪᑦ ᐃᓚᖃᓪᓗᑎᒃ ᒪᑯᓂᖓ ᖃᓄᐃᑦᑐᑐᐃᓐᓇᕐᓂᒃ ᓄᓇᒨᖓᔪᓂᒃ, ᐃᒥᕐᒨᖓᔪᓂᒃ 

ᐊᒻᒪᓗ ᐊᓯᖏᓐᓂᒃ ᐊᑐᐃᓐᓇᕆᔭᖏᓐᓂᒃ ᓇᖕᒥᓂᓖᑦ ᐃᓱᒫᓗᒐᐃᔭᖅᑕᐅᓯᒪᔪᑦ ᐅᕝᕙᓗᑭᐊᖅ ᕿᓂᖅᑐᑦ 

ᐊᑑᑕᐅᒍᒪᒐᔭᖅᑐᓂᒃ ᐃᓱᒫᓗᒐᐃᔭᐃᒍᑎᓂᒃ ᒪᓕᒃᑐᑦ ᐱᔪᓂᒃ ᑐᒃᓯᕌᖑᓯᒪᔪᒥᒃ ᐱᓕᕆᐊᒃᓴᓅᖓᔪᓂᒃ ᐅᕝᕙᓗᑭᐊᖅ 

ᐊᑑᑕᐅᓯᒪᔪᓂᒃ ᐅᕗᖓᖓᔪᓂᒃ ᐃᖃᓗᖕᓂ ᐃᑯᒪᖃᕈᒻᒥᒃ ᐱᓕᕆᐊᒃᓴᓕᕆᔾᔪᑎᑦ ᑐᒃᓯᕌᒥᒃ. 

 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓂᒃ  ᓇᓗᓇᐃᒃᑯᑕᖅ ᐱᓕᕆᔾᔪᑎᒃᓴᖅ  

ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ ᐃᒪᐃᑦᑐᖅ ‘A’ ᐃᒥᓕᕆᔾᔪᑦ ᓚᐃᓴ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᔨᑎᒌᑦ  ᐊᑑᑕᐅᑦᓯᐊᕆᐊᓖᑦ, ᐅᔭᕿᕆᒍᑎᒃᓴᖅ ᐱᔪᓐᓇᐅᑦ 

ᓄᓇᓕᐸᐅᔭᖅ ᐃᖃᓗᖕᓂ ᐊᑑᑕᐅᑎᑦᓯᒍᓐᓇᐅᑏᑦ ᐊᖏᕈᑎᑦ 

ᓄᓇᕗᑦ ᒐᕙᒪᑦ – ᐃᓕᖁᓯᓕᕆᔨᒃᑯᑦ ᐊᒻᒪᓗ 

ᐃᑦᑕᕐᓂᑕᓕᕆᔾᔪᑎᑦ 

ᐃᑦᑕᕐᓂᑕᓕᕆᓂᕐᒧᑦ ᐱᔪᓐᓇᐅᑎᑦ, ᐃᓄᖃᖃᑦᑕᖅᑐᒥᓂᕐᓂᒡᓗ 

ᐃᒡᓗᔪᐊᖃᕕᖏᓐᓂᒃ ᐱᔪᓐᓇᐅᑎᑦ 

ᓄᓇᕗᑦᒥ ᖃᐅᔨᓴᖅᑏᑦ ᐃᓄᓯᕐᓅᖓᔪᓂᒃ − ᑮᓇᐅᔾᔭᒃᓴᐅᑎᓂᒡᓗ ᐃᓕᖁᓯᕐᓅᖓᔪᑦ 

ᖃᐅᔨᒪᔭᓂᒃ ᖃᐅᔨᓴᕈᑎᒃᓴᑦ ᓚᐃᓴᑦ, ᑭᒡᓕᑦᓯᓂᐊᕈᑎᑦ ᓚᐃᓴᑦ 

  ᒐᕙᒪᑐᖃᒃᑯᑦ ᐃᒪᐃᑦᑐᖅ ‘A’ ᓄᓇᓕᕆᔾᔪᑦ ᐱᔪᓐᓇᐅᑦ, ᑲᔪᓯᒍᑦ, ᓄᓇᒥᒃ 

ᐊᑭᓕᖅᑐᒐᖃᕈᑎᑦ, ᐅᔭᕋᓐᓂᒃ ᑐᐊᐸᒃᑕᖅᕕᓕᕆᔾᔪᑎᑦ 

ᐱᔪᓐᓇᐅᑎᑦ  

ᑲᓇᑕᒥ ᐊᕙᑎᓕᕆᔨᒃᑯᑦ  ᐊᑑᑕᐅᒋᐊᓖᑦ ᑲᓇᑕᒥᐅᑦ ᐊᕙᑎᓕᕆᔾᔪᑎᖏᑦ ᓴᐳᔾᔨᒍᑎᑦ 

ᐱᖁᔭᑦ 1999−ᒥ, ᑐᓛᑎᓪᓗᒋᑦ ᑎᖕᒥᐊᑦ ᐱᖁᔭᑦ, ᐆᒪᔪᑦ 

ᓄᖑᑕᐅᒋᐊᖃᖏᑦᑐᑦ ᐱᖁᔭᑦ ᐊᒻᒪᓗ ᓱᕈᖅᑎᕆᑦᑕᐃᓕᔾᔪᑎᑦ 

ᐃᖃᓗᓕᕆᔾᔪᑎᑦ ᐱᖁᔭᑦ 

ᐃᖃᓗᓕᕆᔾᔪᑎᑦ ᐊᒻᒪᓗ ᐃᒪᕐᒥᐅᑕᓕᕆᔾᔪᑎᑦ 

ᑲᓇᑕᒥ 

ᐃᓚᖓ 35 ᐱᔪᓐᓇᐅᑎᑖᕈᑎᑦ ᒪᓕᒃᑐᑦ ᐃᖃᓗᓕᕆᔾᔪᑎᑦ 

ᐱᖁᔭᑦ 

ᑲᓇᑕᒥ ᓄᓇᒥᐅᑕᓕᕆᔨᒃᑯᑦ ᓚᐃᓴᖃᕈᑎᑦ ᒪᓕᒃᑐᑦ ᖄᖅᑎᑦᓯᒍᓐᓇᐅᑦ ᐱᖁᔭᖅ  

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐊᖏᕈᑎᑦ ᐅᑯᑎᒎᓇ ᐃᒪᕕᒃᑯᑦ ᐊᖁᑕᐅᒋᐊᓖᑦ ᓇᐅᒃᑰᖓᔪᑦ 

ᓴᐳᔾᔨᒍᑏᑦ ᐱᖁᔭᑦ ᐊᒻᒪᓗ ᐊᖁᑕᐅᒋᐊᓕᖕᓂᒃ ᐃᒫᒍᑦ 

ᓴᐳᔾᔨᒍᑏᑦ ᐱᓕᕆᔾᔪᑎᑦ  

ᐃᖃᓇᐃᔭᖅᑏᑦ ᐊᑦᑕᓇᑦᑕᐃᓕᔾᔪᑎᖏᑦ ᐊᒻᒪᓗ 

ᐅᑎᖅᑎᑦᓯᒍᑎᓂᒃ ᑲᑎᒪᔩᑦ 

ᐱᔪᓐᓇᐅᑦ ᓯᕐᓗᐊᖃᕝᕕᒃ ᖄᖅᑎᑦᓯᒍᑎᓂᒃ, ᖄᑦᑎᑦᓯᒍᑎᓂᒡᓗ 

ᐱᔪᓐᓇᐅᑎᑦ 

   

9) ᓇᓪᓕᐊᑐᐃᓐᓇᖅ ᐊᑑᑕᐅᔪᓐᓇᖅᑐᖅ ᐋᕿᒃᓱᐃᒍᑎᑦ ᐱᓕᕆᕕᒃᓴᒥᒃ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᐱᓕᕆᕕᒃᓴᒥ ᓇᓪᓕᐊᑐᐃᓐᓇᖅ ᐃᓚᖃᓪᓗᑎᒃ ᒪᑯᓂᖓ 

ᐊᑑᑕᐅᔪᓐᓇᕐᓗᑎᒃ ᐊᑐᐃᓐᓇᕆᔭᑦ ᓇᓕᕌᖅᑕᐅᒐᔭᖅᑐᑦ ᑭᓇᑐᐃᓐᓇᕐᒧᑦ ᐱᓕᕆᕕᐅᑉ ᐃᓗᐊᓂ ᐊᐅᓚᑕᓄᓪᓗ, 

ᓇᓪᓕᐊᑐᐃᓐᓇᖅ ᖃᖓᐅᑎᓪᓗᒍ ᐊᒻᒪᓗ ᐱᕙᓪᓕᐊᑎᑦᓯᒍᑎᒃᓴᑦ ᓇᓕᕌᖅᑕᐅᔪᓐᓇᕐᓂᐊᕐᒪᑕ ᐊᑑᑕᐅᔪᓐᓇᕐᓂᖏᑦ, 

ᐊᒻᒪᓗ ᓴᕿᐅᒪᓂᖃᓪᓗᓂ “ᑲᔪᓯᓂᐊᖏᑦᑐᑦ” ᑐᕌᑦᑐᑦ ᓇᓪᓕᐊᓐᓄᑐᐃᓐᓇᖅ ᐃᓘᓐᓇᖏᓐᓃᑦᑐᑦ ᐱᓕᕆᕕᖕᒥ. 

 

10)  ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᓇᓪᓕᐊᓐᓅᖓᔪᑦ ᐅᔾᔨᕆᔭᐅᒋᐊᓖᑦ 

 

ᐊᑑᑕᐅᒐᔭᖅᑐᑦ ᕿᒥᕐᕈᔪᖃᓕᖅᐸᑦ ᒪᑯᐊ ᐃᓚᒋᔭᐅᓗᑎᒃ ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᐃᒃᐱᓇᖅᑐᑦ ᐅᑯᐊ 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᖃᓄᖅᑑᕈᑎᒃᓴᖏᓐᓅᖓᔪᑦ, ᐃᓚᒋᔭᐅᓗᑎᒃ: 

 

a. ᓱᕐᕋᐃᔪᓐᓇᖅᑐᑦ ᐊᒃᑐᐊᓂᖏᑦ ᓴᓇᔭᐅᓯᒪᒋᐊᕐᖓᖅᑐᒥᓃᑦ ᓇᐸᔾᔪᑎᖏᑦ ᑕᒪᓃᑦᑐᑐᖃᑦ 

ᐱᕙᓪᓕᐊᔭᐅᓯᒪᖏᑦᑐᑦ ᐊᒻᒪᓗ ᖃᐅᔨᓴᖅᑕᐅᓯᒪᒐᑎᒃ ᐅᑭᐅᖅᑕᖅᑐᒥ; 

b. ᐃᓕᖁᓯᕐᓅᖓ ᔪᑦ ᖃᐅᔨᒪᔭᑐᖃᑦ; 

c. ᑐᑭᖏᑦ ᐅᖃᖃᑕᐅᔾᔪᑎᓅᖓᔪᑦ ᐊᒻᒪᓗ ᐊᑑᑕᐅᖃᑦᑕᖅᓯᒪᔪᑦ ᐱᖁᓯᐅᓪᓗᑎᒃ; 

d. ᓱᕐᕋᐃᓪᓚᕆᒃᓯᒪᔪᑦ ᖃᐅᔨᓴᖅᑕᐅᓯᒪᔪᑦ;  

e. ᐊᓐᓇᐅᒪᐅᑎᓂᒃ ᖃᐅᔨᓴᖁᑎᑦ; 

f. ᐊᒃᑐᐊᓂᓖᑦ ᐊᑑᑎᓂᓖᑦ ᓄᓇᒥᐅᑕᓂᒃ ᐱᔪᑦ ᐊᒻᒪᓗ ᐊᑑᑎᓂᓖᑦ ᐃᓄᓯᕐᓅᖓᔪᑦ - ᑮᓇᐅᔾᔭᒃᓴᐅᑎᒃᓴᓪᓗ 

ᐃᓗᓕᖏᑦ;  

g. ᐋᔩᕈᑎᑦ ᐊᔾᔨᐸᓗᖏᑦ ᐱᕙᓪᓕᐊᔭᑦ ᐅᑭᐅᖅᑕᖅᑐᒥ; ᐊᒻᒪᓗ 

h. ᐊᑯᓂ ᐊᑑᑕᐅᓂᐊᖅᑐᑦ ᑖᓐᓇ ᓴᕿᐅᒪᓂᓕᒫᖓᓂ ᐊᑑᑕᐅᑎᓪᓗᒋᑦ ᐱᕙᓪᓕᐊᑎᑦᓯᒍᑎᑦ. 


